
Айдынды АрАлдың 
Адымы Алымды

Арал теңізінің су деңгейі құбылғалы тоғанға балық өсіру идеясы айтылып 
келеді. Себебі жылдан-жылға су мөлшерінің азаюы балық аулау кәсібіне 
әсер етіп, күн көрісін теңізден тапқан ағайынға қиын соғуда. Экологиялық 
ахуалды есепке алсақ, мәселе кезек күттірмей тұр. Сондықтан қазірдің өзінде 
ауданда балықты қолдан өсіруге бағытталған 10 жоба қолға алынып, оның 
5-уі іске қосылған. Бұл туралы Арал ауданының әкімі Аманжол Оңғарбаев 
Өңірлік коммуникациялар алаңында өткен брифингте айтты.

Аталған жобаның бірі «АралРыбторг» ЖШС-ға тиесілі. Мекеме тұқы балығын 
өсіретін тоған шаруашылығын құрған. Ол үшін 15 гектар жер алып, аталған 
аумаққа 4 тоған әзірлепті. Мұнда биыл маусым айында 7,7 млн. тұқы тұқымы 
тоғанға жіберілген. Күзге дейін тоған ауданын 25 гектарға дейін ұлғайтып, кейін 
қуаттылығы 1520 млн. шабаққа арналған инкубациялық цех ашпақ. Егер жоба 
ақырына жетсе, серіктестік тауарлы балықтың алғашқы партиясын 2025 жылы 
аулауды жоспарлауда. 

Бүгінгі қоғамда талқыға көп түсіп тұрған тақырыптың бірі - Атом 
электр станциясын салу мәселесі.

Бұл мәселе соңғы бір-екі жылда көтерілді десек қателесер едік. 
Жалпы Қазақстанға атом электр стансасы қажет пе деген тақырыптың 
пайда болғанына  кемі 10 жыл болды.

Мәселен Demoscope қоғамдық пікірге жедел мониторинг жүргізу 
бюросы 2021 жылдың 19-26 қыркүйек аралығында 14 облыс пен 
республикалық маңызы бар қалаларда тұратын 18 жастан асқан 1100 
адам қатысқан “Қазақстандықтардың АЭС құрылысы туралы пікірі” 
тақырыбында сауалнама жүргізген. Сауалнамаға еліміз бойынша 
стационарлық телефон нөмірлерінің, яғни жалпақ тілмен айтқанда үй 
телефондарының абоненттік қоры пайдаланылған.

Енді бұдан 3 жыл бұрын өткізілген сол сауалнама қорытындысы 
бойынша сауалнамаға қатысушылардың 55%-ы АЭС-н салуға қарсы, 
оның ішінде 36%-ы үзілді-кесілді қарсы болған. Өйткені Қазақстан мұн-
дай объектілерді салуға әзірге дайын емес дейді. Ал енді 19%-ы АЭС-ы 
қоршаған орта мен адам денсаулығына қауіпті депті. Дегенменен сол 
сауалнамаға қатысқандардың 40%-ы АЭС-ы салу жөніндегі Президент 
бастамасын қолдапты. Сол 40%-дың 30%-ы АЭС-ның қауіп-қатерін 
зерттеу керек, өзге елдер тәжірибесін талқылап, үйрену керек деп өз 
ойын білдіріпті.

Ал қалған 10%-ы АЭС-ы уақыт талабы, оны толық қолдау керек деп бастама көтеріпті.
Бәлкім, осы сауалнаманың әсері де болар, қанша дегенменен сауалнамаға қатысқандардың 

арасында АЭС-н қолдайтындардың жарыға жетпегені де желеу болды ма, әйтеуір содан бері бірнеше 
жыл бойы осы мәселе талқыланып келеді. Басқа елдер тәжірибесін көру үшін 2022-ші жылдың 
жазында  сарапшылар мен журналистерден, атом энергетикасы саласының мамандары, Мәжіліс 
депутаттарынан құралған делегация Түркия еліндегі “Аккую” атом электр станциясының құрылысын 
көріп, зерделеп қайтты.

2022-ші жылғы мамырда Энергетика министрлігі Қазақстанда атом электр стансасы Алматы 
облысындағы Ҡлкен ауылының төңірегіне салынатынын нақтылады. Негізі Курчатов қаласында 
салыну мүмкіндігі де айтылған болатын. Алайда стансаның орналасу орнының ерекшеліктеріне 
орай жүргізілген зерттеулер Үлкеннің үлкен тиімділігін айқындады.

Осы Үлкеннен тұп-тура төрт жарым мың қашықтықта орналасқан Мерсин қыстағында салынған 
“Аккую” атом электр стансасы Түрік елі тарихындағы алғашқы атом стансасы болғанынан бөлек, 
төрт реакторды қатар салғанымен әлем тарихындағы алғашқы тәжірибе екен.

Түркия мен Ресей арасында 2010 жылы қол қойылған үкіметаралық келісімге сай “Росатом” 
мемлекеттік корпорациясы “Аккую Нуклеар” АҚ-ның еншілес компаниясы ретінде стансаны 
жобалау, салу, оған қызмет көрсету, пайдалану, тіпті оны істен шығаруды да өз құзіретіне алған. 
Станса құрылысының қаражаты 20 млрд. доллар болса, ресейлік компания оны да өз мойнына 
алған.

РЕФЕРЕНДУМға қатысты 
қаУЛы қаБыЛДаНДы

Бүгінде аймағымызда отбасыларға қамқорлық 
пен көмек үздіксіз көрсетіліп келеді. Ана мен 
баланы қорғауға арналған қаржы, көпбалалы 
отбасыларға берілетін мемлекеттік жәрдемақы 
көлемі жыл сайын өсуде.

Сырбойылық аналардың 17 мыңға жуығы 
«Алтын алқа» мен «Күміс алқа» иегерлері, 
34 мыңға жуығы көпбалалы аналар. Оларға 
ай сайын 2 млрд. 85 млн. теңге мемлекеттік 
жәрдемақы төленуде.

Мемлекет басшысының, Үкіметтің 
қолдауымен халықтың әлеуметтік жағдайын 
жақсартуға бағытталған тың жобалар жүзеге 
асуда. Жас отбасыларды қолжетімді тұрғын 
үймен қамтамасыз ету үшін «Сыр жастары» 
өңірлік тұрғын үй бағдарламасы қабылданды. 
Бағдарлама аясында жыл басында 60 жас 
отбасы қоныс тойын тойласа, жақын күндері 40 
жас отбасына пәтер кілттері табысталады.

Конституция күні мерекесі мен отбасы 
күні қарсаңында аймақ басшысы Нұрлыбек 
Нәлібаев «Мерейлі отбасы-2024» байқауының 
облыстық кезеңінде жеңіске жеткен отбасыларын 
марапаттады.

– «мемлекет басшысы Қасым-Жомарт 
Кемелұлы «Берекелі шаңырақ – елімізді 
үйлесімді, әрі орнықты дамытудың мызғымас 
кепілі. Сондықтан мемлекет ана мен 
баланы қорғау жүйесін жетілдіруге, отбасы 
құндылықтарын ұлықтауға баса мән береді», 
– деді.

2013 жылдан бері қыркүйек айының екінші 
жексенбісі – Отбасы күні. Осыған орай 2014 
жылдан «мерейлі отбасы» ұлттық байқауы 
өткізіліп келеді. мерейлі отбасы – береке-
бірлігімен, тәлім-тәрбиесімен, қалыптасқан 
қағидасымен, асыл қасиеттерімен баршаға 
өнеге. Сондықтан олардың үлгісін дәріптеп, 
тағылымын көпке тарату маңызды. 
Биылғы конкурс нәтижесімен 16 отбасы 

үздіктер қатарынан табылды. Барлығы 
өскен-өнген әулет пен шаңырақтар. 
Өңірлік комиссияның шешімімен Төлеміс 
Бектаевтың отбасы республикалық конкурста 
облысымыздың мерейін үстем етеді. Бүгінгі 
мерейлі күнде шаңырағында ізгі қарым-
қатынас, игі дәстүрлер сақталып, өзара 
сыйластық салтанат құрған барлығыңызға 
ризашылығымызды білдіреміз», – деді 
Нұрлыбек Машбекұлы.

Конкурс қорытындысымен «Мерейлі отбасы» 
ұлттық конкурсы облыстық кезеңінің жеңімпазы 
болып Жалағаш ауданынан Бектаевтар отбасы 
танылып, бас жүлде иеленді. Жаңақорғандық 
Мырзабаевтар отбасы І-ші орын, қызылордалық 
Жарқынбековтер әулеті ІІ-ші орын, сырдариялық 
Есекеевтер отбасы ІІІ-ші орын иеленді. Мұнан 
бөлек «Өнегелі отбасы» номинациясы Қазалы 
ауданынан  Байқадамовтар отбасына, «Үлгілі 
отбасы» номинациясы Жаңақорған ауданынан  
Төреқожаевтар отбасына, «Ұлағатты отбасы» 
номинациясы Шиелі ауданынан Әбішбаевтар 
отбасына, «Ынтымақты отбасы» номинациясы 
Қармақшы ауданынан Әбдіқалиевтер отбасына, 
«Өнерлі отбасы» номинациясы Арал ауданынан 
Досмамбетовтер отбасына, «Берекелі 
отбасы» номинациясы Қызылорда қаласынан 
Жайсаңбаевтар отбасына бұйырды.

Конкурсқа қатысушыларды ынталандыру 
мақсатында «Еңбекқор отбасы» номинациясы 
Қармақшы ауданынан Пірдашевтер отбасына, 
«Жігерлі отбасы» номинациясы Сырдария 
ауданынан Шербатшаевтар отбасына, «Кемел 
отбасы» номинациясы Арал ауданынан 
Шалбаевтар отбасына, «Шуақты отбасы» 
номинациясы Шиелі ауданынан Мырзабаевтар 
отбасына, «Бәйтерек отбасы» номинациясы 
Қазалы ауданынан Шәкішевтер отбасына, 
«Мәуелі отбасы» номинациясы Жалағаш 
ауданынан Әзмахановтар отбасына табысталды.

ӘЛЕУМЕТТІК-ЭКОНОМИКАЛЫҚ ӘСЕРІ

ӘЛЕУМЕТТІК
ЭКОНОМИКАЛЫҚ

ТЕХНИКАЛЫҚ ЭКОЛОГИЯЛЫҚ

АЭС салу елдің дамуына мультипликативтік әсер етеді

Құрылыс кезінде 8000
адамға дейін
жұмылдыру

Пайдалану кезінде 
2000 адам

Елдің инвестициялық
тартымдылығын арттыру

Бүкіл цикл бойынша 
салық түсімдері $ 2,5-3,0 

млрд астам

Табиғи ресурстарды тиімді 
пайдалану

Парниктік газ 
шығарындыларын жылына
10 млн. тоннаға дейін азайту

меншікті отын 
базасының 

әлеуетін 
кешенді 

пайдалану

60 жылдан астам уақыт 
бойы тұтынушыларды 

сенімді энергиямен 
қамтамасыз ету

АЭС САЛУДЫҢ ӘЛЕМДІК ТӘЖІРИБЕСІ

2050 жылға қарай барлық елдің АЭС-інен

өндірілетін электр энергиясы

792 ГВт дейін 2 есеге

өсетіні болжанып отыр

Атом энергиясы жөніндегі халықаралық 

агенттіктің мәліметі бойынша

Әлемдегі АЭС саны:

Салынып жатқан реакторлар

Әлемдегі реактор
саны
Белгіленген жалпы
қуаты, мВт

Әлемдегі реактор
саны
Белгіленген жалпы
қуаты, мВт

416

59

374 671

61 637

Аргентина

Қытай
Үндістан

Түркия
Ресей

Оңтүстік Корея

Мысыр Араб Республикасы

Ұлыбритания
Украина

Жапония
Бангладеш

Словакия
Иран

Франция

Бразилия

Қызылорда облысының әкімі н.нӘліБАЕВ:

БАрлығы ӨСКЕн-ӨнГЕн 
ӘулЕТ ПЕн шАңырАҚТАр

Көршің
Күшті 
болса...

Париж олимпиадасы желідегі қазаққа бүкіл 
нашар болмысын, сөзуарлығын көрсетуге 
мүмкіндік беріп жатыр.

АСА ҚАуіПТі ҚұС ТұмАуы  
ТурАлы нЕ БілЕСіЗ?

Құс тұмауы - эпизоотия түрінде ағып, үлкен экономикалық зиян келтіруі мүмкін әртүрлі 
түрдегі үй және жабайы құстардың ауруы.

 Қоздырғыш-ортомиксовирустар тұқымдасына жататын және айтарлықтай антигендік 
өзгергіштігі бар А типті құс тұмауының вирусы. Патогенділік дәрежесі бойынша 
құс тұмауының вирустары жоғары патогенді және төмен патогенді болып бөлінеді.
Инфекция қоздырғышының көзі-тұмаумен ауырған құстар. Жабайы суда жүзетін құстар 
қоздырғыштың табиғи резервуары болып табылады.Қоздырғыштың берілуінің негізгі 
жолдары - сезімтал мал жұқтырған құспен байланыста болған кезде мүмкін болатын 
алиментарлы және ауа-тамшы. Эпизоотиялық ошақта және одан тыс жерлерде вирустың 
таралуы құс шаруашылығының зарарсыздандырылмаған өнімдері (ет, жұмыртқа, мамық 
және қауырсын), ластанған жем, су, қоқыс, мүкәммал, сондай-ақ көлік құралдары мен 
қызмет көрсетуші персонал арқылы мүмкін болады.Клиникалық көрініс. Жоғары патогенді 
вирустар тудыратын ауру  жедел немесе өте өткір түрінде болуы мүмкін және көбінесе 
өліммен аяқталады. Аурудың инкубациялық кезеңінің ұзақтығы 1-ден  21 күнге дейін. 
Аурудың өте өткір ағымында клиникалық белгілер, әдетте, дамуға уақыт жоқ. Үй және 
жабайы суда жүзетін құстарда тән клиникалық белгілері: қозғалыстардың үйлесімсіздігі, 
«шеңбер бойымен» жүзу, бастың артқа лақтырылуы, бастың айналмалы қозғалысы, 
мойынның қисаюы, сыртқы тітіркендіргіштерге реакцияның болмауы, тамақ пен судан 
бас тарту, депрессиялық жағдай; тыныс алу белгілері-синусит, мұрын саңылауларынан 
ағып кету, конъюнктивит, көз қарашығының бұлыңғырлығы және соқырлық, диарея.
Тауықтарда: дене температурасының жоғарылауы, депрессия, жұмыртқа өнімділігінің күрт 
төмендеуі, қауырсындардың бұдырлығы, жемнен бас тарту, терінің цианозы, әсіресе көз 
бен іш аймағында, қыртыс пен сырғалардың ісінуі мен қараюы, жақ асты кеңістігінің ісінуі, 
аяқ-қолдардағы тері астындағы қан кетулер; диарея, сары-жасыл түсті нәжіс.

Құстарды төмен патогенді вирустармен жұқтырған кезде аурудың типті немесе 
жойылған түрлері пайда болуы мүмкін. Алдын алу шаралары: Үй құстары мен жабайы 
құстардың байланысын шектеу,вакцинация иммунитет және нақты алдын-алу.

Жанақорған аудандық ветеринариялық станция кәсіпорны

Сырдария ауданының «Ақжарма-2» 
шаруа қожалығында егінге орақ 
түсті. Егін жинау науқанының 
басталу рәсіміне аудан әкімі Берік 
Сәрменбаев, аудандық ардагерлер 
кеңесінің төрағасы Мұса 
Келдібаев, аудандық мәслихат 
төрағасы Ержан Әжікенов, 
облыстық мәслихат депутаты 
Жұмабек Ембергенов және 
халық қалаулылары мен еңбек 
ардагерлері қатысты.

Аудан басшысы Мемлекет 
басшысының ауыл шаруашылығы 
саласының дамуына зор қолдау 
көрсетіп келе жатқанын атап өтті. 

– Сыр күріші – ел ырысы. Соңғы 
жылдардағы су тапшылығының 
кері әсері Сыр диқандарына оңай 
соқпады. Осы орайда, Мемлекет 
басшысы Қасым-Жомарт Кемелұлы 
Тоқаевтың бастамасымен, Үкімет 
басшысы және облыс әкімі Нұрлыбек 
Машбекұлы Нәлібаевтың қолдауымен 
Сырдария өзенінің жоғарғы 

ағысындағы мемлекеттермен дер 
кезінде келіссөз жүргізіліп, қолдау 
жасалды. Нәтижесінде, биылғы 
егісіміз сумен толық қамтамасыз 
етілді. Сол үшін барша сырдариялық 
диқандардың атынан шынайы 
алғысымызды білдіреміз. 

Ауданда ауыл шаруашылығы 
саласы жүйелі дамып келеді. Жыл 
сайын аграрлы ауданымыз егін 
саласы бойынша жоғары белестен 
көрінуде. Биыл ауданда 32273 

гектарға ауыл шаруашылығы 
дақылдары орналастырылса, 
оның ішінде, күріштің көлемі 
21872 гектарды құрады. Мемлекет 
басшысының тапсырмасы негізінде су 
үнемдеу және суды тиімді пайдалану 
мақсатында аудан бойынша 13 
шаруашылық 31 заманауи лазерлік 
жер тегістегіш техникасымен 3340 
гектар жерге тегістеу жұмыстарын 
жүргізді. Сондай-ақ, жаңбырлатып 
суару әдісімен 40 гектар жерге 
күнбағыс, 10 гектар жерге жүгері, 

50 гектарға бақша дақылдары 
орналастырылды. Ауданда Сыр 
күрішін егетін ірі шаруашылықтардың 
жұмысы жолға қойылып, шаруасы 
жанданған. Солардың қатарындағы 
«Ақжарма-2» шаруа қожалығы әркез 
алдыңғы қатардан көрініп, аудан 
мерейінің үстем болуына үлес қосуда. 
Дана халқымыз «Ырыс алды – 
ынтымақ» дейді. Ынтымағы жарасқан 
ел ғана еңбектен береке табады.  
Сондықтан ауызбірлікпен астықты 

төкпей-шашпай, ысырапсыз 
жинап алуға тілекшімін, – 
деді Берік Әбдіғаппарұлы. 

Мұнан соң шаруашылық 
төрағасы Марат Бисенов сөз 
сөйлеп, ауыл шаруашылығы 
саласына көрсетіліп 
жатқан қолдауларға 
ризашылығын жеткізді. 
Сондай-ақ, бизнестің 
әлеуметтік жауапкершілігі 
аясында атқарылып жатқан 
демеушілік жұмыстарға 
тоқталды. Шаруашылықта 
биыл 1000 гектарға күріш, 
68 гектарға бидай егіліп, 245 
гектар ескі жоңышқа күтімге 
алынған. 

Егістік басында еңбек 
ардагерлері астықтың мол 
болуына баталарын беріп, 
егінге алғашқы орақ түсті. 

Ауданда ауыл 
шаруашылығының жалпы 
өнім көлемі 2024 жылдың 7 
айында 38,2 млрд. теңгені 

құрап, 2,8 пайызға артты. Аймақ 
басшысының тапсырмасымен 
азық-түлік қауіпсіздігін қамтамасыз 
ету мақсатында биыл қосымша 
420 гектар жер ашылып, 774 адам 
әлеуметтік маңызы бар картоп, 
көкөніс, бақша өнімдерін егіп, 
нәтижесін көруде. Биылғы егін жинау 
науқанына аудан бойынша 990 
техника қатысады.

Сырдария ауданы әкімінің 
баспасөз қызметі

АудАндА ЕГінГЕ ОрАҚ ТҮСТі

АДАЛДЫҚ - адам бойындағы таза ниет, 
бағалы қасиет, адамның сана - сезімі мен ар 
- ожданына қайшы келмейтін әрекеттердің 
моральдық - этикалық жиынтығы. Қазақ 
пайымында адам бойында адалдық 
пәктік, ар - ұждан, жан тазалығы тәрізді 
қасиеттердің қалыптасқан нормаға сай 
болуы керек.  Сыбайлас жемқорлықпен 
күресу Қазақстанның бүгінгі күнгі күрделі 
мәселесі болып отыр. Үлкен әлеуметтік 
қасірет болып табылатын ол саяси даму 
тұрғысынан бір - біріне ұқсамайтын 
әлемдегі барлық елдердің қай - қайсысын 
да қатты алаңдататыны анық.

«Сыбайлас жемқорлыққа қарсы іс-
қимыл туралы» Заң талабының аясында 
жемқорлыққа қарсы іс-әрекеттер әр салада 
жүзеге асырылада. Әсіресе, халық пара-
қор лық дертімен жиі бетпе-бет келеді. 
Сыбайлас жемқорлықпен күресті жеке 
қарау мүмкін емес. Сондықтан, кез келген 
ортада пара беру мен пара алудың жолын 
кесуде қоғам болып белсенділік таны-
туымыз қажет. Мемлекеттік қызмет  ші-
лердің сыбайлас жемқорлық қылмыстар 
және осы тұрғыдағы құқық бұзушылық-
тарға бой алдыруының себебі көп. Оған ең 
алдымен қызметшілердің білім деңгейінің, 

әдептілік ұстанымының төмен болуы 
әсер ететін болса керек. Кей мемлекеттік 
қызметшілердің құқық бұзушылыққа нем-
құрайлылық танытуы, кәсіби әдептілігінің 
жетіспеуі де, жеке басының қамын ойлауы 
да парақорлықтың дендеуіне септігін 
тигізуде. 

Кез-келген өркениетті қоғам үшін 
сыбайлас жемқорлықпен күрес ең өзекті 
мәселелердің бірі болып табылады. Сыбай-
лас жемқорлық мемлекетті ішінен жоюдың 
бастамасы мен жетістіктерді жоққа шыға-
ратын, ұлттық қауіпсіздікке қауіп-қатер 
әкелетіндігі күмәнсіз. Сондықтан да Қазақ-
стан Республикасының мемлекеттік саяса ты-
ның негізгі басымдылықтарының бірі болып 
осы зұлымдықпен күресу болып табылады.

Біздің қоғамда сыбайлас жемқорлыққа 
орын жоқ. Қоғамның барлық күш-жігерін 
біріктіріп, осы дерттің одан әрі ушықпауы 
үшін оны тоқтатудың барлық амалдарын 
қолдану арқылы ғана бұл құбылысқа тиімді 
түрде қарсы тұруға болады. Сондықтан 
сыбайлас жемқорлықпен күресу барлық 
Қазақстан Республикасы азаматтарының 
азаматтық борышы деп білу керек.

Д.САрСенбАев
бесарық ауылдық округі әкімі

Облыс әкімі Нұрлыбек Нәлібаев 
Қармақшы ауданына жұмыс сапары 
барысында «Төретам» кенті мен «Ақай» 
ауылына газ қосу рәсіміне қатысты. 
Салтанатты шараға Парламент Сенатының 
депутаттары Руслан Рүстемов, Наурызбай 
Байқадамов, Мәжіліс депутаттары 
Мархабат Жайымбетов, Мұрат Ергешбаев, 
облыстық мәслихат төрағасы Мұрат 
Тілеуімбетов және еңбек ардагерлері 
қатысты.

Аймақ басшысы «көгілдір отын» 
игілігіне кенелген тұрғындарды 
құттықтап, елді мекендерді дамыту 
жоспарына тоқталды.

– «Президентіміздің, Үкіметтің Сыр 
өңірін ерекше қолдауының арқасында 
аймағымызда ауқымды жобалар жүзеге 
асуда. екі жыл бұрын облыс бюджеті 
364 млрд. теңге болса, бүгінде 733 млрд. 
теңгеге жетті, яғни 101,4 пайыз өсім 
бар. бұл қаражат аймақтағы ең өзекті 
мәселелерді шешуге, тұрғындардың 
өмір сүру сапасын арттыруға және 
ауқымды инфрақұрылымдық 
жобаларға жұмсалуда.

Аймақта 43 млрд. 300 млн. теңгеге 
300 шақырымнан астам автомобиль 
жолы жөндеуден өтеді. Осылайша 
жақсы жағдайдағы жолдар үлесі 92 
пайыздан аспақ. Электр энергиямен 
қамтуда 11 млрд. теңгенің 38 жобасы 
қолға алынған. бұл тозығы жеткен 
электр желілерін 66 пайыздан 62 
пайызға азайтады. 

биыл 11 елді мекенді газдандыру 
бойынша 30 млрд. теңгенің 20 жобасы 
жүзеге асырылуда. нәтижесінде 
газбен қамту көрсеткіші 78 пайызға 
жетеді. Облыс халқының 98,4 пайызы 
орталықтандырылған ауыз сумен 
қамтылған. Осы уақытта 5 млрд. 300 
млн. теңгенің 13 жобасы қарқын алды», 
– деді Нұрлыбек Машбекұлы.

Ауыл тұрғындарын Қызылорда 
облысының Құрметті Азаматы, 
«Құрмет» орденінің иегері Ибрагим 
Әбибуллаев құттықтап, ардагер Махамбет 
Рысмағамбетов батасын берді. Іс-шарада 
ауданның дамуына үлес қосқан азаматтар 
мен ардагерлер облыс әкімінің Алғыс 
хатымен марапатталды.

Сол жерде аймақ басшысы 
тұрғындармен кездесіп, олардың 
мәселелерін тыңдап, ұсыныс-пікірлер 
бойынша сала басшыларына тапсырма 
берді.

Рәсімнен кейін облыс әкімі газ 
қосылған үй иелеріне ізгі тілегін білдірді.

Өткен жылы Қармақшы ауданының 
бюджеті 12 млрд. 800 млн. теңге болса, 
бүгінде 16 млрд. 800 млн. теңгеге жетті. 
Бұл қаржы аудан тұрғындарының 
түйткілді мәселелерін шешуге бағытталды. 
2022 жылы басталған «Төретам» кенті 
мен «Ақай» ауылын газдандыру толық 
аяқталды. 

Дүр Оңғар ауылына газ желісін 
тартуды бастау үшін республикалық 
бюджеттен қаржы бөлінді. Жұмыс жақын 
арада басталады. Бұдан бөлек «Жосалы» 
кентіндегі жаңадан ашылған «Тәуелсіздік» 
шағын ауданына газ жеткізілуде. 
Т.Көмекбаев, «Ақтөбе» ауылдарының 
электр желілері қайта жаңғыртылуда. 
«Ауыл – ел бесігі» бағдарламасы аясында 
Дүр Оңғар және «ІІІ Интернационал» 
ауылдарында денешынықтыру кешендері 
салынуда. Биыл толық аяқталып, 
пайдалануға беріледі.

«Ақай» ауылындағы денешынықтыру 
кешенінің құрылысы мердігер мекеменің 
дұрыс ұйымдастырмауынан созбалаңға 
салынған. Ғимарат жыл соңына дейін 
пайдалануға беріледі.

«Ақжар-Тұрмағамбет-Көмекбаев» 
аудандық маңызы бар автомобиль 
жолының 27 шақырымына орташа жөндеу 
жұмыстары жүргізілді. «Қызылтам» елді 
мекеніне кіреберіс автомобиль жолы қайта 
жаңғыртылып, 4,6 шақырымына асфальт 
төселді. Жалпы ауданда 46,3 шақырым 
көше жөндеуден өтті. Қазіргі кезде жақсы 
және қанағаттанарлық жағдайдағы жолдың 
үлесі 83 пайызға жетті.

«Білімді қолдау қорына» Тұрмағамбет 
ауылындағы №29 орта мектептің 250 
орынға арналған құрылысы үшін 
бюджеттік өтінім жолданып, 2025 жылы 
салынатын нысандар тізіміне енгізілген.

Аймақ басшысы алдағы уақытта 
елдің игілігі мен балалардың болашағы 
жолындағы ауқымды жобалар жалғасын 
табатынын айтты.

МіндеттеР 
бөлінісі қайта 
бекітілді

Жақында болып өткен Қызыл-
орда облысы әкімдігіндегі кадрлық 
өзгерістерге сәйкес облыс әкімінің 
орынбасарлары мен аппарат 
басшысы арасын дағы міндеттер 
бөлінісі қайта бекітілді.

Облыс әкімінің бірінші 
орынбасары Жаналинов данияр 
Еренғалиұлы экономика және 
қаржы, мемлекеттік сатып 
алу, сәулет-құрылыс бақылау, 
денсаулық сақтау, еңбек 
қатынастары, жұмыспен қамту 
салаларына жетекшілік жасайды.

Облыс әкімінің орынбасары 
Жаханов Бахыт дүйсенұлы 
ауыл шаруашылығы және жер 
қатынастары, табиғи ресурстар 
және табиғат пайдалануды 
реттеу, ветеринария, құрылыс 
және сәулет, энергетика 
және тұрғын үй-коммуналдық 
шаруашылық салаларына 
жетекшілік етеді.

Облыс әкімінің орынбасары 
Байманов шахмардан 
Асқарұлы қоғамдық даму, 
мәдениет, дене шынықтыру және 
спорт, туризмді дамыту, білім, 
дін және жастар ісі мәселелеріне 
жетекшілік жасайды.

Облыс әкімінің орынбасары 
Зебешев Ардақ Темірханұлы 
кәсіпкерлік және өнеркәсіп, 
инвестициялар және 
индустриялық-инновациялық 
даму, жолаушылар көлігі және 
автомобиль жолдары салаларына 
жетекшілік жасайтын болады.

Облыс әкімінің орынбасары, 
Қазақстан Республикасы Прези-
ден тінің «Байқоңыр» кешенін-
дегі арнаулы өкілі нұртай 
Қайрат ырзақұлұлы Қазақстан 
Республикасы Президентінің 2006 
жылғы 25 шілдедегі № 155 Жар-
лығымен бекітілген «Байқоңыр» 
кешеніндегі Қазақстан 
Республикасы Президентінің 
арнаулы өкілі туралы ережеде 
көзделген міндеттер мен 
өкілеттіктерді жүзеге асырады.

өсім тұрақтылығы оңай емес...
Премьер-министр Олжас Бектеновтің төрағалығымен еліміздің 2025–2029 

жылдарға арналған әлеуметтік-экономикалық даму болжамы, республикалық 
бюджетке қатысты бірқатар маңызды заң жобалары талқыланған Үкімет отыры-
сы өтті. 

Жиыннан кейін облыс әкімі Нұрлыбек Нәлібаев жауапты сала басшыларына 
бірқатар тапсырма берді. 

- «Бүгінгі Үкімет отырысында 2025-2027 жылдарға арналған 
республикалық бюджет туралы заң жобасы да жан-жақты талқыланды. 
Үкімет басшысы оның маңыздылығын атап өтіп, орталық және жергілікті 
атқарушы орган басшыларына нақты міндеттер жүктеді.

Бүгінде өңіріміздің әлеуметтік-экономикалық дамуының негізгі 
макрокөрсеткіштерінде өсу динамикасы қалыптасқан. Биылғы 7 айдың 
нәтижесімен Қызылорда облысы республикада көшбасшылар қатарында 
келеді. Өңірдің экономикалық даму деңгейін сипаттайтын «Жалпы өңірлік 
өнім» көрсеткішіндегі өсім 2023 жылдың қорытындысымен 5,6 пайыз 
болды, республикадағы өсім көрсеткіші – 5,1 пайыз. Әрине, бұл – жақсы 
нәтиже, дегенмен осы қарқынды сақтап қалу өте маңызды.

Облыстық басқарма басшылары, қала және аудан әкімдері биылға ме-
желенген экономикалық өсімнің жоспарын қатаң бақылауға алып, сапалы 
орындауы тиіс.

Қызылорда қаласында өңдеу өнеркәсібінің қарқынын арттырудың 
мүмкіндіктері мол. Қала аумағында өңдеу секторының барлық дерлік са-
ласы тамақ, жеңіл өнеркәсіп, құрылыс материалдарын, жиһаз шығару және 
тағы басқалары қамтылған. Тек олармен тығыз жұмыс істеп, есептіліктің 
статистика мен салық органдарындағы сәйкестігін нақтылап, мониторинг 
жасау керек. Аудандар бойынша да дәл осындай шаралар атқарылуы тиіс.

Әріптестер, экономиканың өсімін тұрақты ұстап тұру оңай шаруа емес. 
Сондықтан жұмыс қарқынын арттыра түсу қажет», – деді Н.Нәлібаев.

Осы ретте Қызылорда қаласы және аудан әкімдеріне ірі кәсіпорындармен өнім 
көлемін арттыру бойынша жұмысты жалғастыру, ірі, орта, шағын кәсіпорындардың 
статистика органдарына айлық, тоқсандық, жылдық есептіліктерді уақытылы әрі 
сапалы ұсынуын қадағалау жүктелді. 

Аймақтың әлеуметтік-экономикалық дамуында маңызы жоғары, қаржылан-
дыруды қажет ететін жобалар бар. Бүгінде орталық мемлекеттік органдарға 130 
млрд. 800 млн. теңгеге бюджеттік өтінім ұсынылды. Облыс әкімі 2025 жылға арналған 
республикалық бюджетті бекіту барысында барлық жобаны қаржыландыру бойын-
ша бірлескен нақты жұмыстар жүргізу қажет екенін атап өтті.

«ТӨРЕТАМ» КЕНТІ МЕН «АҚАЙ» 
АУЫЛЫ ГАЗҒА ҚОСЫЛДЫ

АДАЛДЫҚ АЛАҢЫ – АДАЛДЫҚ

Аймақтағы құрылыстың барысын 
бақылаған облыс әкімі Нұрлыбек 
Нәлі баев алдымен меценат «Болат 
Өтемұратов қоры» демеушілігімен 
салын ған жаңа әуежай терминалының 
айна ласын абаттандыруды, кіреберіс 
жол құрылысын көрді. Жергілікті әкім-
дік нысанға инфрақұрылым жүргізуде. 
Ұзындығы 13,5 шақырым, ені 14 метр 

жолды мердігер «Қыран» ЖШС қайта 
жаңғыртуда. Жол бойына 848 жарық-
шам орнатылады. Қазір 3,3 шақырым ас-
фальт төселіп, электр желісі тартылуда.

Сондай-ақ жаңа жылу-электр орта-
лы ғының құрылыс алаңында 600-ге жуық 
адам және 60 техника жұмыс жасауда. 
Нысан 2025 жылы пайда лануға беріледі. 
«AKSA Energy» түрік компаниясының 
инвестициясы тартыл ған жаңа ЖЭО 
240МВт электр қуатын өндіре алады.

Мұнан әрі облыс әкімі сол жаға-
лаудағы жайлы мектеп құрылысын 
көрді. 900 орындық мектеп өткен 
жылы басталған, биыл пайдалануға 
беріледі.

Жалпы «Жайлы мектеп» ұлттық 
жобасымен облыста 12 300 орынға ар-
налған 21 мектеп салу жоспарланған. 
Биыл 6 900 орындық 10 мектеп, 

алдағы жылы 5 400 орындық 11 мектеп 
пайдалануға беріледі. Жергілікті бюд-
жет тен 118,4 млн. теңге бөлініп, жоба-
сметалық құжаттары әзірленді, сарап-
та маның оң қорытындысы алынды, 
инфрақұрылым жүргізуге 1,7 млрд. теңге 
бөлінді. Биыл құрылысы басталатын 
11 мектептің жер телімдері белгіленіп, 
«Самұрық-Қазына Констракшн» акцио-
нерлік қоғамына наурыз айында 
табысталды.

Жылу мәселесін қараған кезекті 
Үкімет отырысынан кейін облыс 
әкімі Нұрлыбек Нәлібаевтың төраға-
лығымен мәжіліс өтті. Күн тәртібінде 
өңірдегі алдағы жылу беру маусымына 
дайындық мәселелері қаралып, тиісті 
тапсырмалар берілді.

– «Жылу беру маусымына 
дайындық жұмыстарының дер 
кезінде жүргізілуі өте маңызды. 
Үкімет барынша қолдау көрсетіп, 
сұратылған қаржыны бөлді. 

Биыл жылу көздері мен желілерін 
жаңғыртуға республикалық және 
жергілікті бюджеттен 12 млрд.
теңге қаржы бағытталды. Оны 

тиімді игеріп, жұмысты уақытылы, 
сапалы жүргізу қажет. Алдағы 
жылу беру маусымында ешқандай 
мәселе туындамауы тиіс.

Биыл 11 әлеуметтік нысанның 
қазандықтарын газға ауыстыруға 
410 млн.теңге бөлінді. мамыр 
айында 9 нысанның қазандығына 
303 млн.теңге берілген болатын.

Қазалы, Жалағаш және Сыр-
дария аудандарының әкімде ріне 
бюджеттік бағдарлама әкім ші ле-
рімен бірлесіп, осы жұмысты 30 
тамызға дейін аяқтауды тапсы-
рамын. Білім беру нысан дарының 
күрделі жөндеу жұмыстарын да 30 
тамызға дейін аяқтау керек. Сондай-
ақ, КСК-сы жоқ тұрғын үйлерде еш 
мәселе туындамауы тиіс. 

Бүгінде өңірімізде газдандыру 
қарқыны жақсы. дегенмен, елді 

мекендердің негізгі бөлігі әлі 
де көмір пайдаланады. Облыс 
тұрғындарын көмірмен қамтамасыз 
ету өзекті мәселе екені белгілі», – 
деді Нұрлыбек Нәлібаев.

Жиында аймақ басшысы жылу 
беру маусымына дайындық барысын 
қажетті деңгейде ұйымдастырмағаны 
үшін орынбасары Бахыт Жахановқа 
ескерту беріп, облыстық энергетика 
және тұрғын үй-коммуналдық шаруа-
шылық басқармасының бас шысы 
Медет Усаинге қатаң сөгіс жария-
лады. Облыстық денсаулық сақтау 
басқармасының басшысы Олжас 
Искаковқа, Қазалы, Қармақшы, 

Жалағаш, Сырдария, Жаңақорған 
ауданы әкімдеріне сөгіс берілді.

Сонымен қатар қала және аудан 
әкімдеріне, бюджеттік бағдарлама 
әкімшілеріне, коммуналдық кәсіп-
орын басшыларына әлеуметтік 
нысандарда жоспарланған күрделі 
жөндеу, қазан дықтарды қайта 
жаңғырту жұмыс тарын бақылауға 
алуды жүктеді. Тұрғындарды, әлеу-
меттік нысандарды қатты және 
сұйық отынмен қамтамасыз ету 
міндеттелді.

«Қызылорда жылу-электр орталы-
ғының» қазандықтары мен желіле-
ріндегі жөндеу жұмыстарын 1 қазанға 
дейін аяқтауға тапсырма берілді. 
Ал, сол жағалаудағы қазандықтың 
жұмысын аяқтау үшін мемлекеттік 
сараптаманың оң қорытындысын алу 
керек.

ЖАңА БАСТыҚ 
қостанайдан келді

Бәсекелестікті қорғау және дамыту агенттігі 
Қызылорда облысы бойынша департаментінің 
жаңа басшысы болып Тоқжанов дамир Жакенұлы 
тағайындалды. 

Дамир Жакенұлы 1988 жылы Қостанай облы-
сында дүниеге келген. А.Байтұрсынов атындағы 
Қостанай мемлекеттік университетін математика 
және экономика мамандықтары бойынша бітірген. 

Еңбек жолын 2010 жылы Лисаков қаласы әкімі аппаратының маманы болып 
бастап, әр жылдары ішкі саясат саласында түрлі лауазымда қызмет еткен. 2011-2018 
жылдары Лисаков, Рудный қалалары әкімдіктері ішкі саясат бөлімінің бас маманы 
болған. 2018-2020 жылдары Лисаков қаласы әкімдігі тұрғын үй инспек циясының, 
кәсіпкерлік және ауыл шаруашылығы бөлімінің басшысы қызметтерін абы роймен 
атқарған. 2020 жылдың ақпан айынан Бәсекелестікті қорғау агенттігі Қоста най облысы 
бойынша департаменті басшысының орынбасары қызметін атқарған. 

КЕңЕС АСлАнғА 
АрТылғАн СЕнім

Аймақ басшысы Нұрлыбек Нәлібаевтың төраға-
лығымен өткен актив отырысында Қызылорда 
облы сы бойынша экономикалық тергеп-тексеру 
департаментінің басшысы таныстырылды. 

Бұған дейін Қызылорда облысы бойынша эко но-
микалық тергеп-тексеру департаментінің басшысы 
ретінде абыройлы қызмет атқарған Қайшыбеков 
Бақыт Сапарғалиұлы Шымкент қаласы бойынша 
эконо микалық тергеп-тексеру департаментінің басшысы қызметіне тағайындалды. 
Қазақстан Республикасы Президенті Әкімшілігінің келісімі негізінде, Қаржылық 
мониторинг агенттігі төрағасының бұйрығына сәйкес Қызылорда облысы бойынша 
экономикалық тергеп-тексеру департаментінің басшысы лауазымына Кеңес 
Аслан тағайындалды.

Бұл департамент барлық құқық қорғау органдарымен бірлесіп, аймақтың 
тұрақтылығы жолында, экономикалық және қаржылық құқық бұзушылықтардың 
алдын алуда атқарылатын ауқымды міндеттер атқаруға тиіс.

Бірінші, департаменттің құзыреті шегінде экономикалық және қаржылық құқық 
бұзушылықтардың алдын алу, анықтау, жолын кесу, ашу және тергеп-тексеру 
амалдарын жүргізу, екінші қылмыстық жолмен алынған кірістерді заңдастыруға 
(жылыстатуға) және терроризмді қаржыландыруға қарсы іс-қимыл саласындағы 
бірыңғай мемлекеттік саясатты іске асыру, үшінші көлеңкелі экономикаға қарсы 
іс-қимыл бағытында қаржы пирамидаларының белгілерін алдын-ала анықтау, 
төртіншіден қаржылық сауаттылық және қаржылық қауіпсіздік негіздері аясында 
Қызылорда қаласы, аудан әкімдері мен тиісті салалық басқармалар бірлесіп, 
кешенді іс-шаралар ұйымдастыруы қажет.

Облыс әкімі Н.Нәлібаев асқан жауапкершілікті талап ететін салада Кеңес 
Аслан жоғары білімі мен мол тәжірибесін аймақтың игілігіне арнап, әлеуеті жоғары 
кадр ретінде экономикалық қылмыстарды анықтауға, олардың алдын алуға үлес 
қосады деп сенім білдіріп отыр.

Кеңес Аслан 1978 жылы Солтүстік Қазақстан облысында дүниеге келген. 
Еңбек жолын 2000 жылы Қазақстан Республикасы Президентінің Күзет қызметінде 
бастап, әр жылдары қаржы секторында түрлі лауазымда қызмет атқарған. 
2019-2020 жылдары Қаржы министрлігі Қаржы мониторингі комитетінің жедел 
департаменті жедел басқармасының аға уәкілі, басшысы болып жұмыс істеген. 
2020-2023 жылдары Қаржы мониторингі агенттігі Батыс Қазақстан облысы бойынша 
экономикалық тергеу департаменті басшысының орынбасары қызметін атқарған. 
2023 жылдың сәуір айынан Қаржы мониторингі агенттігі жедел департаменті 
басшысының орынбасары лауазымын атқарған.

қыЗылорда облысы Әкімі 
аППаратының басШысы – 
Ә.МұХАМЕДИЯРОв

Қазақстан Республикасы Президенті 
Әкімшілігінің келісімі негізінде облыс әкімінің 
өкімімен облыс әкімі аппаратының басшысы 
мемлекеттік саяси лауазымына мұхамедияров 
Әділхан мерекеұлы тағайындалды.

Әділхан Мерекеұлы 1987 жылы дүниеге 
келген, Солтүстік Қазақстан облысының тумасы. М.Қозыбаев атындағы Солтүстік 
Қазақстан мемлекеттік университетін мемлекеттік және жергілікті басқару 
мамандығы бойынша бітірген. Экономика және бизнес магистрі. Бүгінде Е.Гумилев 
атындағы Еуразия ұлттық университетінде саясаттану мамандығы бойынша 
докторантурада білімін жетілдіруде.

Еңбек жолын 2008 жылы Солтүстік Қазақстан облысы бойынша салық 
департаментінің статисі болып бастап, әр жылдары мемлекеттік қызметте 
жоғары басшылық лауазымдарға дейінгі іздену жолынан өткен. 2008-2011 
жылдары Солтүстік Қазақстан облыстық ішкі саясат басқармасының бас маманы, 
облыс әкімі аппаратының бас маманы, бас инпекторы болған. 2011-2017 
жылдары Солтүстік Қазақстан облысы әкімінің көмекшісі, облыс әкімі аппараты 
ұйымдастыру-инспекторлық бөлімінің меңгерушісі, облыстық кәсіпкерлік және 
туризм басқармасы басшысының орынбасары болып жұмыс атқарды. 2017-2024 
жылдары Қазақстан Республикасы Президенті Баспасөз қызметінің сарапшысы, 
консультанты, инспекторы жауапты қызметтерін абыроймен атқарған. 2024 
жылдың қаңтар айынан Қазақстан Республикасы Президенті Баспасөз қызметінің 
сектор меңгерушісі қызметін атқарып келді.

ҚҰРЫЛЫСТЫҢ САПАСЫ ҚАНДАЙ?

Облыс әкімі Нұрлыбек Нәлібаев 
Парламент Мәжілісінің депутаты 
Мұрат Ергешбаевпен бірге Қызылорда 
қаласындағы мәдени-көпшілік демалыс 
орындарын, парктер мен саябақтарды 
аралады.

Алдымен Қорқыт ата кітабының 
1300 жылдығына арналған ескерткіш 
орналасқан саябаққа барды. Дария 
жағалауындағы демалыс орнында биік 
тұғырға орнатылған ескерткіш бар, 
аумағы көгалдандырылған.

Содан соң Б.Шөкенов атындағы 
саябақтың жағдайымен танысты. 
Бұрынғы «Пионерлер паркінің» жер 
аумағы 18 927 шаршы метр, қоқыс 
жәшіктері, түнгі жарық бағаналары 
орнатылған. 

2022 жылы «Халық қатысатын 
бюджет» жобасы аясында саябақтағы 
балалар ойын, баскетбол алаңдарына 
ағымдағы жөндеу жүргізілді. Келесі 
нысан қалалық Мәдениет және 
демалыс паркі болды. Жалпы аумағы 
5,6 гектар, 93 аттракцион орналасқан. 
Оның 9-ы парк меншігінде, 84-і жеке 
кәсіпкерлерге тиесілі. 

Танымал демалыс орнының бірі – 
«Теміржол паркі”. 2018 жылы облыстық 
мәдениет, архивтер және құжаттама 
басқармасынан қала әкімдігінің 
теңгеріміне өткізілді. «Жұмыспен 
қамтудың жол картасы» аясында 2021 
жылы қайта жаңғыртылды. Паркте 
волейбол, баскетбол, теннис және 
спорттық жаттығу алаңдары мен 
субұрқақ бар. Бұл аумаққа 1 000-ға 
жуық түрлі сәндік ағаш егілген. 

Тұңғыш Президент саябағы 2008 
жылы салынды. Сәндік ағаштар, 
гүлзарлар, көшеттер отырғызылған. 
Жоғарыда аталған демалыс 
орындарының барлығын күтіп ұстауға 

«Реал Строй Снаб» ЖШС жауапты.
- Қаламызда халық демалатын, 

әсіресе жаздың аптабында саялайтын 
орындар аз. Сондықтан каникул 
кезінде, кешкісін тұрғындар балаларын 
ертіп баратын, алаңсыз демалатын, 
үлкен-кішіге бірдей ыңғайлы, қауіп-

сіз саябақтар, парктер көп, әрі қол-
жетім ді болуы керек. Ол үшін айда-
лаға жаңа парк немесе демалыс 
орнын салудың қажеті жоқ, қолдағы 
барымызды көгалдандырып, тазалап, 
абаттандырған өте тиімді. Жаңа 
аттракциондар, ойын алаңдарын, 
субұрқақтар салсақ , саябақтарымыз 
көріктене түседі. Алысқа бармай-ақ, 
орталық алаңды мысалға келтірейік. Аз 
уақытта қала тұрғындары бас қосатын, 
демалатын жайлы мекенге айналып 
үлгерді. Қазан айынан бас тап жұмысты 
қолға алыңыздар. Келесі жылдың 1 
мамырына дейін қаладағы барлық 

демалыс орындары, атап айтқанда 
Орталық парк, Қорқыт ата, Б.Шөкенов, 
Тұңғыш Президент атындағы, “Теміржол” 
сая бақтары жұртшылыққа қолайлы 
етіп қайта жасалуы керек. Балалар 
ойын алаңдары, аттракциондар қойы-
лып, тозығы жетіп тұрған тұстары 

жаңар тылуы, жарықтандырылуы тиіс. 
Аттрак циондардың басым бөлігін 
тұрғын дарға қолжетімді, яғни тегін 
етсе, кейбірі ақылы қызмет көрсетеді. 
Көптеген отбасылардың ірі сауда орта-
лық тарындағы ойын алаңдарына 
балаларын апаруға мүмкіндігі жоқ. Сол 
себепті демалыс орындары қаланың әр 
аумағында болуы керек, - деді облыс 
әкімі.

Нұрлыбек Машбекұлы көпшілік 
демалатын орындарға қатысты 
тапсырмаларды атап айтып, ең басты 
талап жұртшылықтың бәріне бірдей 
қолжетімділік екенін ескертті.

ТЕмірЖОл 
САЯБАғынА 

БАрды
Облыс әкімі Нұрлыбек Нәлібаев 

Қызылорда қаласындағы «Теміржол 
саябағына» барды.

Қазіргі уақытта саябақтың 
тазалығы, тұрғындарға жайлылығы 

сын көтермейді. Бұған дейін әлеуметтік 
желі қолданушылары оның үнемі 
жабық тұратынына, тазалығына 

қатысты сыни пікірлер жариялаған еді.
Аймақ басшысы қала әкімі Нұржан 

Ахатовқа барлық кемшілікті қалпына 
келтіріп, тазалық жұмыстарын жүргізуді 

тапсырды.
«Теміржол саябағы» «Жұмыспен 

қамтудың жол картасы» аясында қайта 
жаңғыртылған болатын. Мұнда қала 

тұрғындары үшін волейбол, баскетбол, 
теннис және спорттық жаттығу 
алаңдары, субұрқақ салынған.

ӨҢІРЛІК КАДРЛЫҚ 
РЕЗЕРвКЕ КІМДЕР 
ІРІКТЕЛУДЕ?

Қазақстан Республикасы Президентінің 
2013 жылғы 7 наурыздағы № 520 «Қазақ-
стан Республикасының Президенті 
жанын дағы Кадр саясаты жөніндегі ұлт-
тық комиссия және облыстардың, респуб-
ликалық маңызы бар қалалардың, астана-
ның кадр комиссиялары туралы» Жарлы-
ғына сәйкес осы жылдың 1 наурызы нан 
еліміздің барлық өңірінде, республикалық 
маңызы бар қалаларда және Астанада 
өңірлік кадрлық резервке іріктеу басталды.

Іріктеуге 35 жастан аспаған, жоғары 
білімді және 3 жылдан кем емес еңбек 
өтілі бар Қазақстан Республикасының 
азаматтары қатысты.

Облыс әкімі Нұрлыбек Нәлібаевтың 
қатысуымен іріктеудің төртінші кезеңі өтті. 
Бұл кезең «Комиссиядағы құрылымдық 
сұхбат» деп аталады және кандидат 
таңдаған салалық бағытына сәйкес жобаны 
презентация арқылы таныстырады.

Облыстағы іріктеу индустрия және 
өнеркәсіп, экономика және қаржы, әлеу-
мет тік сала, тұрғын үй-коммуналдық 
шаруашылығы, агроөнеркәсіптік кешен 
және жер қатынастары бағыттарында 
жүзеге асырылады.

Іріктеудің бірінші кезеңі 1-31 наурыз 
аралығында кандидаттардан құжаттарды 
қабылдау onir.pkrezerv.gov.kz сайты 
арқылы жүргізіліп, 226 үміткер құжат 
тапсырды. Екінші кезең, яғни заңнаманы 
білу деңгейін тестілеу нәтижесімен 5-9 
сәуір аралығында жеке қасиеттерін баға-
лауға арналған тестілеуге 4-5 мамыр 
аралығында 116 үміткердің 51-і жіберілді.

Іріктеудің үшінші кезеңі – «Құзыреттер-
ді бағалау» Астана қаласында Мемлекеттік 
басқару академиясының базасында офлайн 
13-28 мамыр аралығында форматта өткізі-
ліп, 40 үміткер іріктеудің төртінші кезеңіне 
жолдама алып, оған 36 маман қатысты.

Бесінші кезең, яғни комиссия отыры-
сында резервке кандидаттарды қабылдау 
туралы ұсыныс 25 үміткерге шығарылады. 
Өңірлік резервте болу мерзімі 2 жыл. 
Комиссия отырысының қорытынды 
шешімі осы жылдың 24 тамызына дейін 
шығарылып, 25 үміткер өңірлік резервке 
қабылдануы тиіс.

ЖЫЛУДЫ ДұРЫС 
ұЙЫМДАСТЫРМАҒАНДАР СӨГІС АЛДЫ

Жергілікті бюджет есебінен 2 газотурбиналық қондырғының 
генераторы мен 11 қазандыққа күрделі, 1 турбина мен 15 қазандыққа 

ағымдағы жөндеу жүргізілуде. Жұмыс 80 пайызға орындалды.
Жаңғыртудан өтетін 9,5 шақырым жылу желісінің 4,2 шақырымы 

жүргізіліп, жұмыстың 44 пайызы бітті, 741 шақырым электр желісі 
мен 127 қосалқы станцияға күрделі жөндеу, 45 шақырым электр желіcі 

мен 48 трансформаторға ағымдағы жөндеу жүргізілуде.
Облыстағы 1 067 әлеуметтік нысанның дайындығы 85 пайыз. 

2024-2025 жылғы жылу беру маусымына 193 мың тонна, оның ішінде, 
тұрғындарға 165 мың тонна, әлеуметтік нысандар үшін 28 мың тонна 

көмір керек. Қазір көмір қоймаларында 32 мың тонна қор бар.

ТұрғындАрғА ҚОлЖЕТімді БОлуы КЕрЕК...

Париж олимпиадасы желідегі 
қазаққа бүкіл нашар болмысын, 
сөзуарлығын көрсетуге 
мүмкіндік беріп жатыр. «Мырза 
аға кетсе, құрамада мен де 
қалмаймын» деген боксшы 
Сәкен Бибосынов айтты 
делінген пікір астындағы 
сөздерді оқысаңыз, жаныңыз 
түршігеді. Басқасын былай 
қойғанда, «артыңнан бір уыс 
топырақ» дегенге келетін 
сөздер де жүр. «Шымбергеновті 
ала кет», «Талай таланттың 
бағын байлаған ағайыңмен қоса 
қараңды батыр» дейтіндей 
Бибосынов халық жауы ма 
еді? Неге біздің халық осынша 
керауыз, обалсыз болып 
кетті? Күні кеше сол Сәкен 
әлем чемпионатында топ 
жарғанда төбесіне көтерген 
ақжарылқап қазақ қайда 
кетті? Біздің жадымыз сонша 
келте ме? Әлде «олимпиадаға 
аттанған 79 спортшымыздың 
барлығы тек алтын жүлде 
әкеледі» деген бағдарламамен 
кетіп пе еді? Әлде 
қарсыластардың барлығы 
«қазақтар ғана озсын» деп 
жолды босатып, жиекте қол 
соғып тұра ма? Ең бастысы, 
жоғарыдағы сөзді Сәкеннің өзі 
жазбағаны анықталды. Демек, 
біреу отырған да, боксшының 
атынан өтірікті бұрқырата 
салған. Сөйтіп, хайп қуған.

Ал сөз деген – ең киелі нәрсе. 
«Жүйесіз сөз иесін табатынын» қазақ 
баяғыда айтқан. Ертең осы сөздердің 
барлығы иесін табатынына күмән 
болмасын.

Біз өкінішке қарай, ісі мен сөзіне 
есеп бере алмайтын тоғышар халыққа 
айналып бара жатырмыз. Осындай 
пікір жазатындардың дені – жастар. 
Яғни олар бөстекі, бұралқы, еш есебі 
жоқ бос сөзге әуес деген сөз. Өздері 
тышқан мұрнын қанатпай, ТикТок 
пен Инстаграммдағы видеоларды 
сапырып жүріп өмірін өткізуі мүмкін, 
бірақ бәрін сынауы керек. Өзі ештеңе 
түзетпейді, бірақ басқаның түзелуін 
талап етеді.

Біз осындай халық болып кеттік. 
Өкінішті...

ТӨрТ ТАрАПың 
дА мыҚТы

Осындай «пікіршілердің» ерекше 
дәлелі бар: «әне, көрші Өзбекстан 8 
алтын алды, біздің жалғыз алтын қай 
жыртығымызға жамау болады?» дейді 
бәрі. 2000 жылы, қазіргі сыншылардың 
басым бөлігінің әлі он екіде бір нұсқасы 
жоқ кезде қазақ спортшыларының 
үздік 20 ел қатарына енгенін олар біле 
ме?

Жарайды, дәлелмен сөйлейік.
Париж олимпиадасында бізге 

көрші елдердің барлығы өте тамаша 
өнер көрсетті. Демек, ұмтылатын 
биік ті алыстан іздемей-ақ, қоңсы 
қон ған елдердің табысын нысанаға 
алсақ та жеткілікті. Қытай құрамасы 
олимпиаданың соңғы сәттерінде АҚШ-
тан күміс жүлдесінің аздығынан ғана 
екінші орынға сырғыды. Әйтпесе, 
Аспанасты елінің өкілдері 40 алтын 
жүлде жеңіп алып, әлемдегі бірден-
бір спортшы ел екенін дәлелдеді. 
Өзбекстанда – 13 жүлде, оның 8-і 
– алтын. 16 спортшысы қатысқан 
Қырғыз стан 6 жүлдемен (2 күміс, 
4 қола) қайтты. Ресей 15 еркін 
спортшысын жіберді, 1 күміс иеленді. 
Олар толық құраммен қатысса бәсеке 
қандай болатынын жанкүйер қауым 
жақсы біледі.

Демек, біздің төрт тарап та 
мықты. Енді «ТМД-да қалсақ, 
Ресейден ғана қаламыз» деген 
сөздің еш мәні жоқ. Кеше табысыңа 

қызыға қарайтын көршілер бүгін 
сені қызықтыруға жарады. Демек, 
олар өсті. Енді бізге де шегінер жол 
жоқ...

ӨЗБЕКТЕр 
ҚАлАй ӨСТі?
Токио олимпиадасынан бергі бір 

олимпиялық цикл осы жолы дәс түр-
лі төрт жылға емес, үш жылға ғана 
созылды. Яғни 2021 жылғы олимпиа-
дадан бері үш жыл өтті. Осы уақыт 
аралығында Өзбекстан спорт сала-
сында қаншалық өсті? Олар қандай 
спорт түрлерінен ерекше көзге түсті?

Бокс. Өзара қатты бәсекелесетін 
осы спорт түрінде негізгі екі өлшем 
бар: Азия ойындары және Әлем 
чемпионаты. Токио олимпиадасынан 

бері осы екі сын да бір-бір реттен 
өтті. Екеуінде де Өзбекстан құрамасы 
Қазақстаннан алда болды. Азия 
ойындарында олар 3 алтын алды. 
Қазақстаннан финалға жалғыз боксшы 
(Қ.Қоңқабаев) ғана жетіп, финалда 
өзбек Жалоловтан жеңілді. 2023 жылы 
Ташкентте өткен әлем чемпионатында 
Қазақстан 4 алтын алып дүрілдеп еді, 
Өзбекстан 5 алтын мен бәрібір алда 
болды.

Енді мына заңдылыққа қараңыз. 
Азия ойындарында Өзбекстан құра-
масынан шыққан 3 чемпион әлем 
чем пионатында да, Париж олим пиа-
да сында да алтыннан алқа тақты. 
Яғни Хасанбай Досматов, Әбдімәлік 
Халоков және Баһадүр Жалолов осы 
олимпиялық цикл бойынша өздерінің 
теңдессіз екенін барлық мәртебелі 
сындарда дәлелдеді. Бізде осындай 
үйлесім, жалғастық болды ма? 
Парижде Өзбекстан құрамасы 
бұған дейін әлсіз саналған 71 келіні 
күшейтті (Саиджәмшит Жафаровтың 
орнына 67 келіден Асадқожа 
Мүйдінқожаевті жылжытты), 
92 келіге Жалоловтың негізгі 
бәсекелесі Ләзизбек Моллажа новты 
тұрақтандырды. Сөйтіп, Париж дің 
бес алтынын иеленіп, басқа жұрт-
тың бәрінің аузын айға қаратып кетті. 

Арасында біз де бармыз.
Өзбекстан құрамасы Азия 

ойын дарынан-ақ олимпиада 
жолдамаларын көптеп иеленді де, 
Парижге дайын дықты ерте бастады. 
Біз жолдама түген дегенше көктем 
бітті, сөйтіп, «толық құраммен 
барамыз» деп көңіл тоғайт қанша-ақ 
уақыт өте шықты.

Әйелдер боксында Өзбекстан 
әлі мықты емес. Олар олимпиадаға 
төрт қызын қосқанымен, арасында 
Навбахор Хамидова (66 келі) 
ғана ширек финалға дейін барды. 
Кейінгі екі әлем чемпионатында 
өзбек қыздары 3 қола ғана иеленді 
(Қазақстан еншісінде 3 күміс, 8 қола 
бар). Демек, Назым Қызайбайдың 
Париждегі қоласы біздің аз ғана 
үстемдігімізді растап тұр.

дзюдо. Біз Елдос Сметовтің 
(60 келі) табанды еңбекпен қол 
жеткізген алтынына қатты қуанып 
жатқанда, өзбектер бұл спорт 
түрінде жаңа биікке көтерілді. 

Олар 2022 жылдан бергі үш әлем 
чемпионатында 2 алтын, 3 күміс, 
3 қола жеңіп алса, Қазақстан 3 
қоламен шектелді (Сметовте – 1, 
Әбіжақыновада – 2 қола). 2023 

жылғы Азия ойындарында біздің 
еншімізде 1 күміс, 4 қола болса, 
Өзбекстан дзюдошылары 3 алтын, 2 
күміс, 4 қоламен жалпы есепте тек 
жапондарға ғана есе жіберді.

Париж олимпиадасында Қазақстан 

құрамасы 1 алтын, 1 күміс алды, 
ал Өзбекстан 1 алтын, 2 қолаға 
қол жет кізді. 52 келіде күрескен 
Диора Келдио рова өзбек 
қыздары арасынан шыққан 
тұңғыш олимпиада чемпионы 
атанды.

Күрес түрлері. 2021 
жылдан бері күрес түрлері 
бойынша екі елдің де 
көрсеткіші аса мәз болған 
жоқ. Әлем чемпионаттарында 
Қазақстан құрамасынан күміс 
жүлдеге Жәмила Бақбергенова 
(72 келі) қол жеткізген болса, 
Өзбекстанды да олимпиялық 
санатқа кірмейтін 82 келіде 
Жалғасбай Бердімұратов 

(грек-рим күресі) алға сүйреп бақты. 
Былтырғы әлемдік додада «қазақ 
жастары арасынан тұңғыш әлем 
чемпионы шықты» деп бөркімізді 
аспанға ата қуанғанмен, Ризабек 
Айтмұқанның салмақ дәрежесі де (92 
келі) олимпиада бағдарламасында 
жоқ еді. Сондықтан біз еркін күрес 
шебері Азамат Дәулетбековтің 
(86 келі) екі әлем чемпионатында 
қол жеткізген қос қоласынан қатты 
үміттендік.

Париж олимпиадасы күтпеген 
жү ріс жасады. Өзбекстан құрамасы 
сапына биылғы қаңтарда ғана 
қосылған бұрынғы ресейлік балуан 
Разамбек Жамалов 74 келіде (еркін 
күрес) олимпиада чемпионы атанды, 
ал 57 келіде Ғұламжан Абдуллаев 
қола тұғыр дан қол бұлғады. Біз жалғыз 
Демеу Жадыраевтың (77 келі) жеңіп 
алған күмісін қанағат тұттық. Тағы да 
көршілерден қалдық.

Қырғыздар күрес түрлерінен бес 

жүлде жеңіп алды (1 күміс, 4 қола). 
Олардың кейінгі жылдардағы табыс-
тарының кездейсоқ еместігі Париж 
кілемінде тағы дәлелденді.

Таеквандо. Токио олимпиа-
дасынан бергі екі әлем чемпио-
натынан Өзбекстан құрамасы 1 
алтын, 2 күміс, 5 қола жүлде иеленіпті. 
Қазақстан құрамасы еншісінде – 0 
медаль. Біз олимпиадада Қазақстан 
атынан қатысатын 18 жастағы 
Батырхан Төлеуғалиды «ең жас 
спортшымыз» деп дәтке қуат тұтып 
жүргенде, өзбектер арасынан 
Ұлықбек Рәшитов (68 келі) екі дүркін 
олимпиада чемпионы атағына 
қол жеткізді. Ол аз болса, кейінгі 
әлем чемпионаттарынан жүлдесіз 
қайтпайтын Светлана Осипова (+67 
келі) Парижден күміс жүлде тағып 
қайтты. Тағы екі спортшысы үздік 
бестікке кірді. Біздің екі таеквондошы 
1/8 финалмен шектелді.

Ауыр атлетика. Қазақстан зілте-
мір шілері «қорап-қорабымен» допинг-
тен тұтылып жатқанда, Өзбекстан бұл 
спорт түрінен де екі дүркін олимпиада 
чем  пионын шығаруға шақ қалды. Токио 
олим  пиадасында топ жарған Әкбар Жу-

раев (102 келі) бұл жолы қытайлық Лю 
Хуан хуадан екі ұпай ғана кем жинап, 
күміс  ке қол жеткізді. Өзбекстанның тағы 
екі спортшысы үздік ондық қатарынан 
көрінді.

Жеңіл атлетика. 2022 жылғы 
әлем чемпионатында Нора Жеруто 
(3000 метрге кедергілер арқылы 
жүгіру) топ жарып, Қазақстанға 
алтын жүлде сыйлады. Бірақ кейін 
басы дауға шатылып бір, өмірге сәби 
әкелетін болып екі іркіліп, Жеруто 
өз басымен әуре болып кетті. Париж 
олимпиадасында оның бабы мықты-
лардан әлдеқайда кем екенін 
көзбен көрдік. «Жұрттың легионері 
– легионер, біздің легионер – жүрген 
бір ер» деген ащы сөз де осындайда 
шығады.

Әрине Париж олимпиадасында екі 
елдің жеңіл атлеттері қатты қуанта ал-
маса да, бәрібір өзбекстандықтардың 
көрсеткіші тәуір болды. Біздің Жеруто 
стиплчезден маусымдағы ең үздік 
нәти жесін көрсетсе (9 орын), өзбек-
стан дық биіктікке секіруші Сафина 
Садуллаева 1,95 м нәтижемен финалда 
өнер көрсетті. Біздің Н.Дубовицкая (1,83 
м) мен Е.Матвеева (1,88 м) күнделікті 
жақсы нәтижелерін де қайталай алған 
жоқ.

Әрине, барлық спорт түрі бойынша 
өзбек спортшыларынан қалыңқы бол-
дық десек, артық айтқан болар едік. 
Біздің садақшылар, академиялық есу-
шілер қарайлас өнер көрсетті, семсер-
лесушілер озыңқы болды, спорттық 
гимнасттарымыз әлдеқайда жақсы 
нәтижелерімен көзге түсті. Дегенмен 
Өзбекстаннан үйренетін дәстүр біреу: 
алтын шыққан жерді белден қазу 
керек.

СПОрТ 
ЖАңАруды 

ҚАЖЕТ ЕТЕді
Біз бокстағы жеңіс дәстүрінен 

ай дың-күннің аманында көз жазып 
жүргенде, олар екі дүркін олимпиада 
чемпионын бір емес, екіден шығар-
ды (Досматов пен Жалолов). Өзбек-
стандық таеквондошы Ұ.Рәшитов 
Токио додасынан бергі әлем чемпио-
наттарында жалғыз қола алып еді, 
Парижде қайтадан чемпиондық 
тұғырға көтеріліп отыр.

Ал бізде ше? Токиодан бері нәти-
жесін күрт жақсартқан кім бар? 
Елдос Сметов пен Демеу Жады раев. 
Яғни бұрын олим пиадаға қатыс-
қандар ішінен осы екеуі ғана жүл-
деге жетті. Ал Нұрбек Оралбай, 
Нариман Құрбанов, Назым Қызайбай, 

Александра Ле мен Ислам Сәтбаев, 
Ғұсман Қырғызбаев сияқты спорт-
шыларымыз олимпиадаға тұңғыш рет 
қатысты. Күні ертең ардагерлер сана -
тындағы Сметов, Қызайбай, Қыр ғыз-
баев, Жадыраевтардың тағы бір олим-
пиялық циклді өткеретініне көзіміз 
толық жетпейді.

Демек біздің спорт жаңаруды қажет 
етеді. Жүлдеге сәл жетпей тоқтаған 
Әбиба Әбужақынова, Милад Кәрими, 
Әмір Маймұратовтардың шеберлігін 
шыңдай түскені өз алдына, олардың 
қатарына талантты жастарды көптеп 
қосуымыз керек.

ЖАңАны 
дАмыТ,

ЕСКіні ұмыТПА!
Біз баяғыша бокс пен күрестен 

ерекше табыстар күтеміз. Осы 
жолғы 7 жүлденің бесеуі (дзюдоны 
қос қанда) осы бағдарламалардан 
екені де рас, бірақ О.Шишигина, 
Д.Карпов, О.Рыпаковадан кейін жеңіл 
атлетика дәстүрін үзіп алғанымызды 
ойлауымыз керек. Д.Баландиннен 
кейін енді қашан жүзуден олимпиада 
чемпионы шықпақ?

Олимпиада қарсаңындағы «минус 
1» қадамын да тереңірек, тіпті қатал 
қарастыру қажет. Әйтпесе теннисші 
Е.Рыбакинаны фавориттер қатарына 
күнібұрын қосып алып, дәл қажет 
сәтінде жер тепкілеп қалғанымыз да 
жақсылық болған жоқ. Олимпиада 
жақындағанда жүлде алуы ықтимал 
спортшылардың денсаулығына аса 
мұқият қарамай болмайтынына осы 
жолы тағы көз жеткіздік.

Ал Қытай соңғы жылдары жеңіл 
атлетика, жүзу спорты сияқты 
мәртебелі бағдарламаларда күрт өсті. 
Үстел теннисі, бадминтон, суға сүңгу 
секілді екінің бірі тәуекел ете бермейтін 
спорт түрлерінде Аспанасты елінің 
өкілдерімен шендесер ешкім жоқ. 
Қытай спортшылары өздері қатысқан 
33 спорт түрінің 21-інен жүлде иеленді, 
оның 13-інде алтын алды. Ауыр атле-
ти ка, мылтық ату, гимнастикадағы же-
ңіс дәстүрін одан әрі тереңдете түсті.

2028 жылғы Лос-Анжелес олимпиа-
дасының бағдарламасында брейкинг, 
бокс сияқты спорт түрлері болмауы 
ықти мал. Қазіргі бессайыс пен ауыр 
атле тика заман талабына сай өзгерістер 
жасай алды, сондықтан олардың орны 
сақ талды. Енді келесі ойындарда сквош, 
флаг-футбол, бейсбол, лакросс, кри-
кет жарыстар санатына қосылады. Ескі 
спорт түрлерін дамытуды құнттай ал-
май жүргенде, жаңа спортқа мойны мыз-
ды бұрып үлгереміз бе? Бұл да үлкен 
мәселе.

Жалпы Олимпиада кез-келген 
спортшының шырқау шегі десек, 
қателеспейміз. Бұл сол жолда 
жүрген әрбір спортшының 
бағына бұйыра бермейді. Мұндай 
мүмкіндікті мүлт жібермеу – 
әрбірінің міндеті. Десе де биыл 
жетістігімізден гөрі, кемшілігіміз 
де көзге көрініп тұрды. Оның 
орнын толтыра аламыз ба? 
Алдағы төрт жылда жеңіс тұғы-
рынан көрінуге тас-түйін дайын 
боламыз ба? Көпшілік көкейін-
де осындай сауалдар бар. Бұл 
мақсат та жұмыла жұмыс жасаған 
маңызды. Сонда ғана биік белесті 
бағындыруға жол ашылады.

мұхаммедшах КАюП

Көршің
Күшті болса...

Айдынды АрАлдың Адымы Алымды
Жалпы Арал өңірінде тоған шаруашылығын 

құруға мүмкіндік мол. Олай дейтініміз, теңізді 
өлкенің халқы балықтың жайын бес саусақтай 
біледі. Тәжірибелі маман жеткілікті, әрі балық 
зауыттарында жұмыс істейтін мамандардың 
білімі де кәдеге асары сөзсіз. Оның үстіне кейінгі 
жылдары мемлекеттің трансшекаралық өзендер 
саясаты Арал теңізіне құятын суды көбейтуге 
ықпал етті.

- Кіші Арал теңізіне өткен жылдың осы кезе-
ңінде секундына 6 текше метр су келсе, бүгін де 
70 текше метрге жеткен. Өткен жылмен салыс-
тырғанда бұл көрсеткіш 10 есеге артып отыр. 
Мұндай нәтиже жылда бола бермейді. Кейінгі 
жылдары теңіз деңгейі айтарлықтай төмендеді. 
Балықшылар ауын жиып, ертеңгі күнге алаңдап 
отыр. Дегенмен атакәсіпті үзбей, саланы әр тарап-
тандыру арқылы балық шаруашылығын дамы-
тудың өзге жолын қарастырудамыз. Соның бірі 
– тоған шаруашылығын дамыту-деді, аудан әкімі. 

Жалпы Аралдағы жаңалық жалғыз теңіз 
төңірегінде емес. Білім беру саласында да 
салмақты бастама бар. Мысалы, Мемлекет 
басшысының бастамасымен қолға алынған 
«Жайлы мектеп» ұлттық жобасы сәтті жүзеге 
асуда. Бағдарлама шеңберінде ауданда 300 
орындық 4 мектеп бой көтермек. Соның ішінде 
Арал қаласындағы «Арай» ықшам ауданы мен 
Сексеуіл кентінде салынып жатқан білім ұялары 
биылғы оқу жылында пайдалануға беріледі.

-  Жыл басынан бері 240 орындық 2 жеке 
балабақша пайдалануға берілді. Жыл соңына 
дейін Арал қаласынан 115 орындық, Ақбай ауылы-
нан 100 орындық және «Қаратерең» ауылынан 
75 орындық балабақша ашылмақ.  Ауданда 
2023-2025 жылдары аралығында 10 мектептің 
құрылысы жоспарланған. Қазір жоба-сметалық 
құжаты әзірленіп, сараптамадан өткізілген Сапақ, 
«Жалаңаш» елді мекендеріндегі 2 мектептің 
мәселесі шешілуде, – деді Аманжол Оңғарбаев. 

Аудан әкімінің сөзінше, инфрақұрылымды 
дамыту бағытында да оң өзгеріс байқалады. 
Мысалы, биыл «Сексеуіл» кенті «көгілдір отынға» 
қосылмақ. Құны 3,5 млрд. теңгені құрайтын жоба 
жыл соңына дейін аяқталады деп жоспарланған. 
Бұған қоса «Шижаға» елді мекенін де газдандыру 
қолға алынады.

 Сонымен қатар биыл Арал қаласында кәріз 
желісінің құрылысы жүргізілмек. Жалпы ұзындығы 
12 шақырым болатын кәріз желісіне алдымен 15 
әлеуметтік нысан қосылады. Ал «Нұрлы жер» 
тұрғын үй құрылысы мемлекеттік бағдарламасы 
аясында Арал қаласындағы №4, №5 және №6 
шағын аудандарда газ желісінің, ал №1 шағын 
ауданда электр желісінің құрылысы жүруде. 
Жиында Арал қаласында 45 шақырым болатын 0,4 
және 10 кВа әуе желілерін жаңғырту басталғаны 
туралы жағымды жаңалық та айтылды. Сондай-ақ 
биыл «Ақбасты» елді мекені ауызсумен қамтылса, 
Тоқабай, Абай ауылдарын сумен қамтамасыз ету 

жобасы жалғасады.
 Арал ауданындағы ауылдар бір-бірінен 

шалғай орналасқан. Жол салудың тиісті деңгейде 
жүзеге аспауына да сол себеп. Алайда әкімдік 
қолдан келгенді жасап, мемлекеттік бағдарлама 
шеңберінде бұл мәселені оңтайлы шешуге 
құлықты. Мәселен, қазіргі таңда «Жаңақұрылыс-
Бекарыстан би» және «Аққұлақ» елді мекеніне 
кіреберіс жолдың құрылысы біткен. «Ауыл – ел 
бесігі» бағдарламасы аясында Жақсықылыш 
кентіндегі 12 көшенің құрылыс жұмысы басталса, 
«Моно және шағын қалаларды дамыту» жобасы 
аясында Арал қаласындағы 7 көше мен Бақтыбай 
батыр көшесінің автожолы жөнделуде. 

Бұдан өзге Арал қаласындағы 9 көшеге 
қиыршық тас төсеу жұмысы қолға алынып, Хан 
елді мекені тұсындағы қалқымалы көпірді қайта 
жаңғырту жүзеге асуда. Айта берсе Аманжол 
Сақыпұлының айтар жақсы ісі көп...

мұхаммедшах КАюП

РЕФЕРЕНДУМға қатысты 
қаУЛы қаБыЛДаНДы

Сейсенбі, 30 шілдеде Қызылордада Қазақстанда атом электр 
станциясын салу мәселесі бойынша жария талқылау өтті.

ҮЕҰ өңірлік Альянсы мен облыстық Қоғамдық кеңес 
ұйымдастырған іс-шараға мемлекеттік мекемелердің, 
қоғамдық кеңестің, үкіметтік емес ұйымдардың өкілдері, қоғам 
қайраткерлері, еңбек ардагерлері, экологтар, саяси партиялардың, 
бұқаралық ақпарат құралдарының өкілдері, облыс тұрғындары 
қатысты.

Талқыланатын тақырып бойынша кездесуде ҚР Энергетика 
министрлігінің, “ҚР Ұлттық ядролық орталығы” РМК, 
“Қазақстандық атом электр станциялары” ЖШС, “Ядролық 
физика институты” РМК өкілдері сөз сөйледі. Олар атом электр 
станцияларын салудың артықшылықтары, жұмыс принциптері 
және атом станцияларының қоршаған ортаға және адамдардың 
денсаулығына әсер ету деңгейі туралы айтты. Сондай-ақ, 
мамандар Қазақстанның атом энергетикасын дамытудағы 
техникалық аспектілері, әлеуеті және АЭС салу кезіндегі елдің 
даму перспективалары туралы егжей-тегжейлі хабардар етті.

Талқылау барысында қатысушылар өздерін толғандыратын 
сұрақтар қойды. Олар бірінші кезекте АЭС қауіпсіздігіне, оны 
пайдалануға, жобаны қаржыландыруға, кадрлар даярлауға, 
сондай-ақ қазіргі жағдайға және отандық энергетикалық 
кешеннің даму болжамына қатысты болды. Облыс ардагерлері 
мен қоғам белсенділері жобаны іске асыру кезінде барлық 
кезеңдерде ашықтықты, шешім қабылдауға жұртшылықтың 
кеңінен қатысуын қамтамасыз ету маңызды екенін атап өтті.

Кездесу қорытындысы бойынша қатысушылар АЭС 
құрылысының маңыздылығын атап өтіп, оның елдің одан 
әрі әлеуметтік-экономикалық дамуы үшін, оның ішінде 
энергетикалық кешенді ұлғайту, адамдардың өмір сүру сапасын 
арттыру үшін маңыздылығын атап өтті. Қызылордалықтардың 
пікірінше ауқымды жоба туралы жұртшылықты кеңінен хабардар 
ету қажет. Оны жүзеге асыруда барлық қазақстандықтарды 
қолдау маңызды.

Сенаторлар кеңесінің мүшесі, саяси ғылымдарының докторы, 
профессор Мұрат Бақтиярұлы: «Елімізде атом электр стансасын 
салу мәселесі көптен бері көтеріліп келеді. Мен Қазақстан 
Республикасы Президентінің осы мәселе бойынша референдум 
өткізу туралы бастамасын толық қолдаймын. Бұл дұрыс, өйткені 
мұндай маңызды міндетті шешу үшін халықтың пікірі қажет. 

Мен көптеген елдерде болдым, қазір республикамызда атом 
электр станциясын салу қажет екеніне көзім жетті. Біріншіден, 
Қазақстанда электр қуатының тапшылығы артып келеді. Біз уран 
өндіруден әлемде бірінші орындамыз. Ал бұл саланы одан әрі 
дамытуда бізде қиындықтар болмайды деп ойлаймын.

Екіншіден, жаңа энергетикалық жоба ғылыми-техникалық 
прогреске серпін береді. Үшіншіден, көптеген жетекші елдерде 
атом электр станциялары бар, соның ішінде Еуропа, Қытай, 
Ресей, АҚШ, Жапония. Ал Қазақстан да әлемдік державаларға 
ілесе отырып, заман талабына сай болуы керек. Тағы бір 
мәселе атом электр станцияларын кім және қайда салады. Бұл 
мәселелерде әлемдік тәжірибені қолдану маңызды. Халқымыз 
референдумда еліміз үшін соншалықты маңызды әрі қажетті атом 
электр станциясының құрылысын қолдайды деп ойлаймын».

И.Әбдікәрімов атындағы Қызылорда аграрлық-техникалық 
жоғары колледжінің директоры Бақытжан Әбдікәрімов: «Бүгін 
отырысқа қатысушылар ең маңызды үш тақырып – АЭС салу 
қажеттілігі, оның қауіпсіздігі және халыққа АЭС қандай пайда 
әкелетінін талқылады. Қауіпсіздік туралы айтқанда, қауіпсіздік 
шаралары сақталмаған Чернобыль АЭС-індегі қайғылы оқиға 
жұртшылықтың санасында күшейе түскені анық. Осыған 
қарамастан, бүгінде Украинада бес атом электр станциясы жұмыс 
істейді. Ал Жапонияда Фукусима атом электр станциясындағы 
апатқа қарамастан, адамдар атом энергиясынан бас тартқан жоқ, 
қазір бұл елде 21 реактор жұмыс істейді. Бүгінгі таңда әлемнің 
18 елі 57 ГВт электр энергиясын өндіреді. Қазір энергияға үлкен 
қажеттілік бар. Атом электр станциялары жаңа қуат, зор қуат 
көзі екені анық. Жердің байлығын, қазынасын халық игілігіне 
жұмсауымыз керек. Сондықтан біз өз елімізде атом электр 
станциясын салуға тиіспіз».

Ұйымдастырушылардың айтуынша, жобаны одан әрі 
ілгерілетуде барлық айтылған пікірлер мен ұсыныстар ескерілетін 
болады. Еске салайық, биылғы жылдың маусым айында Мемлекет 
басшысы референдумның осы күзде өтетінін мәлімдеген болатын. 
Мемлекет басшысы атап өткендей, біздің елімізде шын мәнінде 
атом энергетикасын дамыту үшін зор мүмкіндіктер бар. Оларды 
дұрыс және тиімді пайдалану маңызды. Бұл мәселе бойынша 
түпкілікті шешімді халық қабылдайды.

“Өңірлік коммуникациялар қызметі”
Фб парақшасынан, 30 шілде

ҚыЗылОрдАдА АЭС САлу мӘСЕлЕСі 
БОйыншА ЖАрИЯ ТАлҚылАу ӨТТі

Бүгінгі күні Қытай, Корея, Ресей, 
АҚШ, Франция ұсыныстары зерттеліп, 
талқылаудан өтуде. Мамандардың 
айтуынша әзірге мына елдің 
ұсынысын қабылдадық деп айтуға 
ерте. Белгілі болып отырғанындай, 
АЭС-н саласыз ба, ол бізге керек пе 
деген мәселенің шешімін табудың өзі 
жылдарға созылып келеді. Ал, атом 
электр стансасын салудың ұзақтық 
мерзімінің өзі кемі он жылға есептеліп 
отыр. Ертеңгі референдумда атом 
электр стансасын салуды қолдап, 
жақтап дауыс бергеннен кейін де 
техникалық-экономикалық негіздеме 
әзірленіп, мемлекеттік сараптама 
жүргізілуі, 2025-2028-ші жылдары 
стансаны салу туралы Үкімет қаулы 
қабылдауы, одан кейін 2028-ші 
жылға қарай жобалық-сметалық 
құжаттамасы әзірленуі, сараптама 
тағайындалуы керек екен. 2029-шы 
жылы құрылыс-монтаждау жұмыстары 
басталып, жабдықтар жеткізілуі тиіс. 
Ал, 2034-ші жылы құрылыс-монтаждау 
жұмыстары аяқталып, 2035-ші жылға 
қарай пайдалануға беріледі деп 
жоспарлануда.

Жоғарыда біз айтып өткен 
сауалнаманың өткеніне де арада үш 
жыл уақыт өтті. Енді Қазақстан халқы 
жаппай АЭС-н салуды қолдайды деп 
айта аламыз ба? Арадағы уақыт ішінде 
билік қарап жатқан жоқ. Әлгі айтқандай 
ғылымы мен өндірісі дамыған, АЭС-
ның рахатын көріп отырған Корея, 
Қытай, Ресей, АҚШ, Франция, Түркия 
елдерінің тәжірибесін зерттеп көріп 
жатыр. Ғалымдар да қарап жатқан 
жоқ, реакторлардың артықшылығы 
мен кемшін тұстарын, сын қатерлі 
кезеңдерін анықтауда. Экологтар 
да қоршаған ортаға, адам өміріне 
қолайлы реакторларды іздестіруде. 
Саясаткерлер де бірі жақтап, бірі 
даттап атом электр стансасы 
мәселесін күн тәртібінен түсірмей тұр.

Жасыратын несі бар, атом электр 
станса керек дейтіннің, немесе 
керек емес дейтіннің дегені болатын 
референдумның өтетін уақыты 
жақындап қалғанын анық сезінген осы 
тұста жалпы қоғамның ойы қандай 
деген сауал бары рас.

Референдум басталмас 
бұрын халықтың көңіл-күйін білу 
мақсатында Президент жанындағы 
Қазақстанның стратегиялық зерттеулер 
институтының тапсырысы бойынша, 
күні кеше, яғни биылғы жылдың 
тамызының 7-сі мен 18-і аралығында 
тағы да телефон арқылы сауалнама 
жүргізілген. Бұған да мыңнан 
астам, нақтылағанда 17 облыстан 
және республикалық маңызы бар 
қалалардан 18 жастан асқан 1200 
адам қатысқан.

Бұл жолғы сауалнамаға 
қатысқандардың көпшілігі, яғни 53,1%-
ы АЭС-н салуды қолдапты.

Тура осыдан үш жыл бұрынғы, 
2021-ші жылғы мамыр мен қыркүйек 
аралығында өткен сауалнамаға 
қатысқандардың 40%-ы ғана АЭС-н 
салуды қолдаса, бүгінде олардың 
қатары 13,1%-ға артып, атом электр 
стансасын салуды қолдайтындардың 
қатары 53,1%-ға жетті.

Өйткені, арадағы уақыт еншісіндегі 
түсіндірме жұмыстарының нәтижесінде 
АЭС-н салған жағдайда 2030 жылға 
қарай электр қуаты мәселесі шешіледі 
деген ел үмітті.

Ал, енді осыдан үш жыл бұрын 
салуға қарсы болған 55% тура 
22,5%-ға азайып, бүгінде АЭС-н 
салуға қарсылар ықтимал апаттар 
мен қоршаған ортаға әсеріне 
алаңдап отыр екен. Егер де АЭС-нің 
айналаға зиянынан гөрі пайдалы 

екенін билік әлде де түсіндіріп, 
дәлелдей алса, қарсылардың қарасы 
қалыңдамайтыны, керісінше азаятыны 
белгілі болып отыр.

Соңғы сауалнамаға қатысқандар-
дың 14,4%-ы, яғни әрбір оныншысы әлі 
күнге өз таңдауын жасамаған. Демек, 
АЭС салуды қолдайды деп олардан әлі 
дәметуге болады.

Атом электр стансасын салу 
қажеттілігін елге жеткізіп жатқан жер-
жердегі жария тыңдау Қызылорда 
облысында да болып өтті. Жария 
тыңдау барысында қызылордалықтар 
да атом электр стансасын салуда, оны 
пайдалануда сыбайлас жемқорлық 
әсер етпейді ме деген сұрақ 
алаңдататынын жасырмады. Қай 
салада, қай мәселеде болмасын белең 
алған жемқорлық АЭС-на да жетіп, 
нәтижесінде халық зардап шекпейді ме 
деген ойдың шеті Астана ЛРТ-сының 
жемқорлықтың салдарынан қаржысы 
талан-тараж болып, құрылыстың 
тоқырап тұрғанына  барып тірелді.

Қызылордалықтарды алаңдататын 
тағы бір жай атом саласына қажетті 
мамандардың мәселесі. Бұл 
ретте жария тыңдауға қатысқан 
“Ядролық физика институтының” 
бас директоры Саябек Сахиев өзі 
басқарып отырған институттың 
елімізде атом энергетикасын дамыту 
үшін қажетті мамандар жеткілікті 
екенін, институттың ғылыми зерттеу 
базасы мықты екенін айтты. Кезінде 
Ғылым академиясының академигі 
Қаныш Сәтбаевтың бастамасымен 
ашылған ғылыми-өндірістік оқу орны 
67 жылдан бері маман даярлап, 
зерттеулер жүргізіп келеді екен. 
Оның айтуынша, еліміз тек АЭС үшін 
кадрлар даярлайтын 12EN француз 
консорциумы арасында кадр даярлау 

жөніндегі меморандумға қол қойылған.
МАГАТЭ мен шетелдік 

серіктестіктердің қолдауымен 
институтта 3 оқу орталығы жұмыс 
істейді. Нәтижесінде 5 мыңнан астам 
маман даярланады. Ал, АЭС-ның 
маманға қажеттілігі 1400 адам.

Барша қазақстандықтарды қауіп-
сіздік мәселесі алаңдататыны рас. 
Бұл алаңдаушылық негізсіз де емес. 
Чернобыль апаты, Фукисимо, одан 
бөлек  Семей полигоны зардаптары ел 
жадынан өшкен жоқ. Содан да үрейлі 
ел АЭС-н салуды қолдайтындарға 
біртүрлі қорқа қарайды. Дегенменен 
еліміздегі “Ядролық физика институты-
ның” бас директоры С.Сахиевтің 
айтуынша: «Институт базасында 
осындай зерттеу ядро лық реакторы 
57 жылдан бері жұмыс істеп келеді. 
Осы жылдар ішінде үш ұрпақ тан 
астам ғалымдар мен инже нерлер 
ауысты. Осы уақыт аралығында 
бірде-бір оқыс оқиға тіркелмеген. 
Бұл реакторлардың ең қауіпсіз 
түрі. Тағы бір мысал. Институттың 
зерттеу ядролық реакторының 
жанында Алатау шағын ауданы 
орналасқан. 80-жыл дардың басын да 
онда 4 мыңнан астам адам тұрған, 
қазір шағын ауданның халқы 15 мың-
нан асты. Екі жыл бұрын 50 еріктіге 
жеке детекторлар тара тылды. Бүгінгі 
күні радиациялық деңгейдің норма-
дан асуының бірде-бір жағдайы 
тіркелген жоқ, бұл әрине реактор-
лардың радиациялық және эколо гия-
лық қауіпсіздігінің тағы да дәлелі».  

Атом энергетикасын дамыту 
еліміздің электрмен жабдықтау 
мәселелерін шешіп қана қоймай, 
жоғары білікті инженерлер, 
ғалымдар және мамандар тобын 
қалыптастырудың тарихи мүмкіндігі, 

сондай-ақ бұл отандық ғылымға қуатты 
серпін береді екен.

Күні кеше, тамыздың 27-сінде 
Үкімет басшысы О.Бектеновтің 
төрағалығымен өткен Үкімет отыры-
сында “Қазақстандық атом электр 
стансалары” акционерлік қоғамының 
Бас директоры Тимур Жантикин: 
«Қазақстанда АЭС салу мәселесі 
тоқсаныншы жылдардан бастап 
қаралуда. Қазір энергия тапшылығы 
мен жұмыс істеп тұрған қуаттардың 
тозуының артуы жағдайында ол 
қайтадан өзекті болды. Сондай-ақ 
атом электр стансалары әлемдегі 
ең қауіпсіз әрі ең сенімді энергия 
көздеріне жататынын атап өткен 
жөн», — деп мәлімдеді. 

- «Қоршаған ортаға әсерге 
келетін болсақ, атом энергетикасы, 
тіпті ЖЭК-пен салыстырғанда, ең 
экологиялық таза энергия көзі 
болып саналады. Сонымен қатар 
көптеген дамыған елдерде атом 
энергетикасы жасыл таксономияға 
енгізілген. Атом энергетикасының 
дамуы парниктік газдар шығарын-
ды ларының төмендеуіне ықпал 
етеді, бұл экологиялық жауапкерші-
ліктің жаһандық трендтеріне сәйкес 
келеді», — дейді Т. Жантикин.

"Атом энергетикасын дамыту аса 
маңызды экономикалық және саяси 
мәселеге айналды. Атом электр 
станциясын салу қажет пе, жоқ па 
деген сауалға қатысты түрлі пікір 
бар екенін білесіздер.

Қазақстан – әлемдегі ең ірі 
уран өндіруші мемлекет. Ендеше 
өз жерімізде атом станциясын 
салуға әбден қақымыз бар. Кейбір 
сарапшылар шағын ядролық 
станциялар салу керек деген пікір 
айтады. Алайда көптеген азамат 

пен бірқатар сарапшы ядролық 
станцияның қауіпсіздігіне күмәнмен 
қарайды.

Семей полигоны халқымызға 
қаншама қасірет әкелгенін ескер-
сек, олардың күдігін түсінуге 
бола ды. Сондықтан бұл мәселе 
бойын  ша қоғамдық тыңдауларды, 
егжей-тегжейлі, кең ауқымды тал-
қылауларды жалғастыруымыз керек.

Біз маңызды стратегиялық 
мәселелерге қатысты түпкі 
шешімді референдум арқылы 
қабылдауымыз қажет. Бұл – 2019 
жылы сайлау алдында менің 
халыққа берген уәдем.

Атом электр станциясын 
салу немесе салмау мәселесі – 
еліміздің болашағына қатысты аса 
маңызды мәселе. Сондықтан оны 
жалпыұлттық референдум арқылы 
шешкен жөн деп санаймын. нақты 
мерзімін кейін анықтаймыз".

Осыдан тура бір жыл уақыт 
бұрын Президентіміз Қ.Тоқаев 
2023-ші жылғы қыркүйектің 1-індегі 
халыққа жолдаған “Әділетті 
Қазақстанның экономикалық бағдары” 
атты Жолдауында осылай деген 
болатын. Жыл бойғы ғалымдардан, 
мамандардан, сарапшылардан 
құралған топтың өткізген қоғамдық 
тыңдаулары, жария талқылаулары 
өз мәресіне жеткен сыңайлы. Әлгі 
айтып өткен сауалнамада белгілі 
болып отырғанындай елдің жарыдан 
астамы АЭС-н салуды қолдап отыр. 
Күні кеше, тамыздың 27-сінде өткен 
еліміздегі атом энергетикасын дамыту 
перспективалары қаралған Үкімет 
отырысында референдум өткізуге 
қатысты қаулы қабылданды.

Аталмыш Үкімет отырысында 
алдымен Энергетика министрі 
А.Сәтқалиев “Республикалық 
референдум өткізу туралы” Президент 
Жарлығының жобасы туралы” 
Үкіметқаулысының жобасын қарауды 
енгізуге ұсыныс жасаған.

Министрдің айтуынша: - «рефе-
рендум өткізу атом энергети касын 
дамыту және еліміздің энер-
гетикалық қауіпсіздігін қамтамасыз 
ету жөнінде салмақты шешім 
қабылдауға көмектеседі. Бүгін біз 
тарихи оқиға қарсаңында тұрмыз. 
Біз, қазақстандықтар, елімізде 
тұрақты, экологиялық таза және 
үнемді электр қуатының болуы үшін 
маңызды шешім қабылдауымыз 
керек. Бұл біздің болашағымызды 
айқындайтын шешім».

Үкімет отырысында баяндама 
жасаған министрлердің, ғалымдардың 
сөзін қорытындылаған Үкімет басшысы 
О.Бектенов: - «Біздің еліміз сияқты 
ең көп энергия пайдаланатын 
экономиканы дамытуға дәл осы 
атом энергетикасы негіз болып, 
халықтың тұрмыс деңгейін одан 
әрі арттыруға мүмкіндік беруге 
тиіс. Әлемдік тәжірибе көрсетіп 
отырғандай, атом энергетикасы 
экономиканың көптеген 
салаларында инновацияларды 
қолдануға ынталандырады. Әрі 
отандық өнеркәсіптің дамуына да 
үлкен серпін береді. Сондықтан 
біз өзімізде баламасы жоқ тұрақты 
және сенімді энергия көзінен тыс 
қала алмаймыз», — деп нақтылады.

Сонымен еліміздегі атомды 
дамыту мәселесін қарау қорытындысы 
бойынша дауыс беріліп, ұсынылған 
Үкімет қаулысының жобасы бірауыздан 
қолдау тауыпты. Енді Энергетика 
министрлігіне Үкімет Аппаратымен 
бірлесіп Президент Әкімшілігіне 
Жарлық жобасын енгізу тапсырылған.

С.БИХОЖАЕВА

НайМаН-аНа 
ЕскЕРткіші

Қабдеш ЖҰМАДIЛОв
(хикаяттар)

Қаланың «Ақмола” деген бұрынғы 
аты басшыларға ұнамай, жаңа астанаға 
ат таңдағанда, Айжарық бір емес, екі 
ат ұсынған: "Алаш" және "Сарыарқа”. 
Аттарының бәйгеден келеріне сенімді еді. 
Алаш – қазақ ұлтының екінші аты. Сарыарқа 
қазақ даласының екінші аты. Осылай деп 
газетте дәлелдеп-ақ жазған. Қалайда көптің 
көңілінен шығар деп ойлаған еді. Бірақ 
үкілеген екі аты да өтпей қалды. Тіпті, ке-
рек десеңіз қалаға ат қойылған жоқ. Аста-
наны уақытша “астана” деп атапты. Бұл 
- баланың атын "бала" деп қойған секілді 
бірдеңе... Білетіндер “Астанаға түбінде кісі 
аты қойылады" деседі. Соны күтіп отырса 
керек. Әсілі, Астана деген сөзде ешқандай 
мағына жоқ. Сол бір мағынасыздық өзі 
сияқты тағы мың мағынасыздықты тудыра-
ды... Әлде өзі ұсынған аты қойылмаған соң 
солай ма, мына аты жоқ астана бөтен қала 
секілді, Айжарыққа бір түрлі суық тартып 
тұрады.

Бұлар "Алтын дала" атты қонақ үйге 
жай ғасты. Бұрын да Барақтың түсіп жүрген 
жері екен, басқаларынан гөрі арзандау бол-
са керек. Жамбасақы мен үш мезгіл тамағы 
бірге. Кетерде бір-ақ есептесуіңе болады. 
Азық-түлігі қымбат, жолаушысы көп, ас-
ханаларында көш-құлаш кезекте тұратын 
қалада тамақты кезексіз ішу де ғанибет екен.

Айжарықтар сол күні түстен кейін 
Мәдениет министрлігіне барып, министр-
дің қабылдауына жазылды. Айжарық 
бір маңызды жұмыспен Алматыдан 
әдейі келгенін, өзінің атақ-дәрежелерін 
көмекшіге тәптіштеп түсіндірді. Көмекші 
мұны танымайтын секілді.

- Міне, көріп отырсыз ғой, жазылған 
адамдар өте көп. Ертең түстен кейін 
келіңіздерші, реті келсе, сізді кіретіндердің 
арасына сұғып жіберейін, - деді өзінше 
қамқорлық көрсетіп.

Бүйткен қамқорлығы бар болсын, 
Айжарыққа оның "арасына сұғып жібе рейін" 
деген сөзі ұнамай қалды. "Арасына сұғып 
жіберетін" бұл - бір сына ма екен соншалық? 
Мемлекеттік сыйлық алған халық жазу-
шысы "сына" болғанда, басқа жұрт қалай 
күн көреді. Өзге мекеме болса бір сәрі, 
бұл - Мәдениет министрлігі ғой. Ендеше, 
бұлардың мәдениеті қайда? Бірақ Айжарық 
сырттай сыр бермеді. Бір күн де болса 
осыларға күні түсіп тұрған соң, амал не? Ата-
баба ескерткіші үшін анау-мынау қорлыққа 
көнеді де. Кімнің кім еке нін білмейтін тобыр-
дан бұдан артық не күтесің?!

Ертеңінде екеуі түскі астарын ішіп алған 
соң, министрлікке тағы келді. Қабылдау 
бөлмесінде, дәліздегі орындықтарда бірта-
лай адам отыр екен. Көмекшіге тізімделді 
де, солардың қатарына бұлар да барып 
жайғасты. Бір тәуірі, ішке кіргендер көп 
айналмай жылдам шығып жатыр. Мұны 
әртүрлі жоруға болады. Министр аса 
білімді, іскер адам болып, мәселені же-
дел шешіп жатуы мүмкін. Не болмаса, өзі 
ештеңені де шешпей, орынбасарлары мен 
одан да төменгі кіші бастықтарға жөнелтіп 
жатуы да ғажап емес.

Сағат үштен асып, төртке таяғанда, 
бұларға да кезек келді-ау. Айжарық пен 
Барақ бірге кірген. Барақтын сумкасы 
толған эскиз-жобалар, шағын моделдің 
фота-көшірмелері... Министр ат шаптырым 
кабинеттің төрінде, абажадай үстелден 
иығы әрең асып отыр екен. Орнынан 
тұрмай, қолын да ұсынбай, бұлар қасына 
таяғанда бас изеп қана амандасты. Орны-
нан несіне тұрсын, кезек күтіп келгендердің 
арасында мансап жағынан өзімен теңдес 
ешкім жоқ екенін біледі. "Отырыңыздар" 
деген ишарамен алдындағы көлденең 
үстелді нұсқады.

Жиналыстарда сырттай көріп жүргені 
болмаса, Айжарықтың министрмен бұлай 
бетпе-бет келгені осы еді. Бетінен майы 
шығып тұратын, бұжырлау келген қара 
жігіттің шашы да көмірдей қара екен. 
Білетіндердің айтуынша, жасынан орыс-
ша тәрбиеленген, орыс қызына үйленген, 
отбасында тек орысша сөйлесетін аза-
мат. Ал күндіз, амал жоқ, кеңсеге келіп, 
қазақ мәдениетіне төрелік айтуы керек. 
Соған қарағанда мұның да жағдайы кісі 
қызығарлық емес, екі оттың арасында 
отырған біреу секілді. Өзінше, бар жанын 
салып, қазақша сөйлеген болады. Бірақ 
қазақтың: “қ, ң, ғ, ұ, ү” сияқты байырғы 
әріптеріне тілі келмейді екен. Қазіргі 
шенеуіктер “мына қызмет менің қолымнан 
келмейді” дегенді айтпайды-ау деймін. 
Мына сорлы басқа бір салада жүре бер-
мей, мәдениет министрі болып несі бар 
десейші. Айжарықты мүлде білмейтіні 
байқалды. Соны аңғарған жазушы өзінің 
атақ-дәрежесін айта бастап еді.

- Айтпай-ақ қойыңыз, мұнда бәрі жазу-

лы, - деді алдындағы тізімге қарап. “Айеке, 
біз сізді білеміз ғой" дей алған жоқ.

Иә, мәдениет министрі халық жазушы-
сы Айжарықты білмейді. Жеке бұл емес, 
қазақ мәдениетінің басқа өкілдерін де 
біліп жарытпайды деген сөз. Кінә - мұнда 
емес, әрине, кінә - бұл жігітті осы қызметке 
тағайындаған адамда. Ағылшын, фран-
цуз, неміс сияқты іргелі ұлттарда жауапты 
қызметке тағайындалатын, не сайланатын 
адам жеті атасына дейін зерттеледі екен. 
Қаны қаншалыкты таза? Әке-шешесі кім, 
ата-бабасы кімдер? Өскен ортасы, бітірген 
оқуы қандай? Қылаяғы алған әйеліне 
дейін жіпке тізіледі. Ал, біздің Қазақстан 
әлемге үлгі болуды көздеген, асқан демо-
кратияшыл ел ғой. Біздің елде адамдардың 
ұлтына, тіліне, дініне қарап жатпайды, пар-
тия мен көсемге шын берілген кісі болса 
жетіп жатыр, таққа мінгізе салады.

Бастықтардың бір әдеті, қашанда қыз-
меттен қажып, шаршап жүрген адамның 

кейпінде отырады ғой. Мынау да сон-
дай позаға еніп алыпты. Айжарықтың не 
айтқанын толық ұқпай отырғаны көрініп 
тұр. Былайша тыңдаған болады, бірақ са-
насына дарымайды. Әйтеуір, тарихи 
ескерткіш дегені құлағында қалған секілді.

- Қазір аруақтарға арналған ескерт-
кіштер, кесене-күмбездер   көбейіп кетті 
- деді бір кезде бұған шағынғандай болып. 
- Қобыланды батыр дей ме, Қарасай батыр 
дей ме, Есет батыр дей ме, қаптап кеткен  
батырлар.  Бұрын  солардың қайда жүргені 
белгісіз. Біреулер “жатқан жері осы" деп 
төндірген соң, Астананың дәл іргесінен 
қолбасы Қабанбайға кесене тұрғызып едік, 
оның да түбі шикі болып шықты. Онда 
жатқан Қабанбай батыр емес, одан қырық-
елу жыл кейін жасаған Арғынның Қабанбай 
атты биі екен. Ұрпақтары "бабамыздың зи-
ратын қайтарып беріңдер" деп арыз жа-
зып, мазамызды алып жүр. Сіздің айтып 
отырғаныңыз да сондай даулы бірдеңе емес 
пе?

- Біздің материалда ондай күмәнді 
ештеңе жоқ, бәрі де таза зерттелген тари-
хи шындық. Он төртінші ғасырдың ба-
сында болған оқиға. Ақсопы мен Өкіреш 
– наймандардың түп атасы да, Ақсұлу мен 
Қызеней – түп аналары. Барлық шежіреде 
осылай айтылады. Ол аздық етсе, мен 
сол дәуірді түбегейлі зерттеп, "Найман-
Ана" атты тарихи роман жазғанмын, - деп 
Айжарық портфелінде жүрген кітапты 
министрдің алдына қойды. Ол кітапты ау-
дарыстырып қараған болып, біраз отыр-
ды. Өбектеп кітап ұстасынан бұл салаға 
машықтанбағаны, кітапқа үйір еместігі 
байқалады. Алдымен баспаның беташар 
сөзіне көз салудың орнына, соңғы беттегі 
мазмұнына үңіліп отыр.

- Бұл жазушы қиялынан туған көркем 
әдебиет қой, - деді өзінше бірдеңе айтқысы 
келіп. - Ал осы тирихи адамдар жайын-
да жазба деректер бар ма? Мәселен, орыс 
ғалым дары, шетел саяхатшылары жазып 
қалдырған...

- Жоқ, шетел авторларында ондай дерек 
кездеспейді, - деді Айжарық ширыға жау-
ап беріп. - Айтып отырмын ғой, бұл ХІҮ 
ғасыр оқиғасы. Ол кезде орыс жұртынан 
ғалымдар шыға қоймаған. Бірақ қазақ 
шежіресінің барлық нұсқасында бар. Най-
мандар атадан-балаға аңыз қып айтып 
келеді. Шетелдік авторлар жазбады екен 
деп, біз өз тарихымызды зерттемей, наси-
хаттамай отыра алмаймыз ғой.

-  Жарайды, менің ойымша, бұл да 
бір қажетті тақырып   сияқты -   деді ми-
нистр бұлардан енді құтылғанша асығып. 
– Сағат бесте, конгрес-холлда кәріс мәдени 
орталығының концерті басталушы еді, - 
деді сағатына қарап. - Рұқсат етсеңіздер, 
мен соған асығып отырмын.

-  Ал біздің шаруамыз не болды? - деді 
түкке түсінбеген Барақ осы тұста сөз қыс-
тырып.

- Сіздер менің орынбасарым Рымбекке 
барыңыздар. Мешіт-медрессе, ескерткіш, 
кітапхана, мұражай жағы сол жігіттің 
құзырында.

- Біз оны білмей тұрғанымыз жоқ. Сізге 
келуіміз, шаруаны жеделдетіп, тез бітірсек 
деп ойлап едік, - деді Айжарық таұшынбай 
қалғанын байқатып.

- Мен тапсырып қоям. Олар енді 
сіздерді бөгемейді, - деді министр бұларға 
қол ұсынып жатып.

Сол күні әлгі орынбасар бір жаққа 
кете қалыпты да, оған бұлар ертеңінде бір-
ақ кірді. Бір тәуірі, ол Айжарықты сырт-
тай білетін боп шықты. Мектепті қазақша 
бітіргені, ептеп кітап оқитыны көрініп 
тұр. Бұларды кеше министр қабылдауында 
болғанынан да хабардар. Бірақ ол да – бас-
тық. Өз бағасын түсірмеуі керек, қолында 

біраз билік барын сездіруі керек. Ұсынған 
кітапқа үңіліп, эскиз-жобаларды ауда-
рыстырып, қордың тіркелген қағазын 
тексеріп, ол да біраз отырды. Ол да 
қиналған түр байқатып:

- Неге "Найман-Ана"?  Бұл  бір ғана 
тай па ның тарихын қазбалау, жоғын жоқтау 
емес пе? - деді өзінше талмау жерден 
ұстаған сып.

- Оның тарихтағы аты "Найман-Ана" 
болса, біз оны қалай өзгертеміз? Бүкіл 
шежірелерде солай айтылады, - деді 
Айжарық күйіне үн қатып. - Сол шежіреден 
алып, Найман-Ананың мәңгүрт баласы 
жайында ана жылы Шыңғыс Айтматов по-
весть жазған жоқ па еді? Найман-Ананың 
бұл күнде төрт миллионнан астам ұрпағы 
бар. Біреулерге ұнамайды екен деп, біз 
бабаларымызға белгі қоймаймыз ба?

Алғашқыдай емес, орынбасар басылып 
қалды.

- Жарайды, Айеке. Ата-бабаны ардақ-

тау ға кім қарсы дейсіз. Тек, бізге ру-тайпа-
ны тым жікке ажырата бермеңдер деген нұс-
қау бар, - деп өзінше жуып-шайған болды.

- Онда былай болсын, бауырым, - 
деді Айжарық ендігі тізгінді өз қолына 
алып. – Кеше министрмен де келіскенбіз. 
Енді тек бұл жұмысты тездетуіміз керек. 
Ескерткішке, міндетті түрде, бәйге жария-
лау керек болса, оған қарсылығымыз жоқ. 
Монумент авторы -мына отырған Барақтың 
нұсқасы бәрібір өтеді. Өйткені екеуіміз осы 
тақырыпты бірлікте игеріп жүргенімізге 
біраз уақыт болды. Қор құрылған, қаржы 
жиналып жатыр. Қолайлы орын табылса, 
монументті алдағы жазда орнататын ойы-
мыз бар.

– Иә, ескерткішті қай қалаға қоймақ-
сыздар?

– Сол Найман-Ана ұрпақтарының жа-
сап жатқан жеріне қоямыз да: әлде Сей-
мей, әлде Өскемен, әлде Аягөз... Тек, сізге 
айтатын өтініш бәйге қорытындысын 
тым созып жібермей, бір-екі айда бітіріп 
берсеңіздер.

- Жарайды, аға. Қалған шаруаны мына 
Барақ екуіміз тындырамыз ғой, - деді орын-
басар мүсіншіге өзімсіне тіл қатып.

Жұмыстары біржақты болған соң, 
бұлар кешкі пойызға билет алып қойды 
да, сол күні Астананың көрікті жерлерін 
біраз аралады. Машинамен Есілдің сол 
жақ жағалауына өтіп алды да, сонан соң 
жаяулап "Бәйтерекке" барды. Сонан кейін 
Астананың әкімшілік орталығына қарай 
аяңдады. Былтырдан бері де біраз жаңа 
үйлер бой көтеріпті. Бәрі де удай қымбат, 
биік үйлер. Көздің жауын алатын, көк 
тірегін сәнді сарайлар... Қазақстанның іш 
майын осы қаланың сорып жатқаны көзге 
ұрып-ақ тұр. Бірақ "мынау-қазақ қаласы” 
дейтіндей ұлттық үлгі байқалмайды. 
Асығыста шетелдік дайын жобаларды ала 
салғаны мен мұндалап көрініп тұр. Мәскеу 
ғимараттарын еске түсіретін біраз үйлер 
бар екен. Есілдің дәл жағасынан әлдебір 
пирамида бой көтере бастапты. Пирамида  
Мысырдағы перғауындардың моласы ғой. 
Оның мұнда қалай келіп қалғаны түсініксіз. 
Білетіндер оны дүниежүзілік дін орталығы 
болады десіп жүр. Бүгінге дейін больше-
виктер басқарып келген атеист Қазақстан 
исламды санасына сіңіріп болмай жатып, 
дүние діндерінің ұйытқысына айналмақ. 
Қолынан келе қояр ма екен?

Бұлар алыстан көрінген Президенттің 
Ақордасы мен парламент үйінің, үкімет 
ғимаратының маңында біраз қыдырыс-
тады. Күн сайын теледидардан көретін 
зәулім сарайлар ескі таныстай көзге жылы 
ұшырайды екен. Әйтсе де, әлдебір сал-
қындық, қатаң ресмилік те байқалмай 
қой мады. Айжарық бұрын мән бермепті 
ғой. Президент сарайы - Ақорда айдалаға 
тым оқшау салынған екен. Айналасын-
да біржарым - екі шақырымға дейін бір 
бұдыр жоқ. Тышқан жорғаласа көрінетін 
шығар. Ордада қырағы күзет бары айтпа-
са да түсінікті. Мемлекет қауіпсіздігі қай 
дәрежеде қорғалғанын кім білсін, ал пат-
ша сарайының қауіпсіздігі барынша еске-
рілген екен.

Бұлар қайтарда кілкіп аққан Есілді 
жағалап, тағы біраз серуендеді. Айжарық 
төңірекке көз жүгірте қарап:

- Астанада бос жер көп екен. Шіркін, 
мына Есілдің жағалауынан біздің ескерт-
кішімізге бір орын бермейді-ау! - деді бір 
сәт қиялға беріліп.

- Әй, қайдан бере қойсын-ау! Пирами-
далар бой түзеген қалада "Найман-Анаға" 
орын жоқ қой, - деп Барақ күрсінді. - Осы-
лар бізге Семей мен Өскеменді қиса да жа-
ман болмас еді.

- Облыстан орын бермейтіндей не 
көрініпті. Семей мен Өскемен - өз қаламыз 

емес пе?! - деді Айжарық арқасын кеңге са-
лып.

Сол күні кешке екеуі пойызға отырып, 
Алматыға қайтып кетті.

VII
Алдын ала мөлшерлегендей, Мәдениет 

министрлігі жариялаған бәйгені Барақ 
бәрібір жеңіп алды. Олардың "бәйге" 
дегендері де жасанды бірдеңе болуы ке-
рек. Оған Барақтан басқа, тағы екі мүсінші 
қатысқан екен, олардың деңгейі тым төмен 
болып шығыпты. Тақырыпты зерттеме-
ген, білмеген, тымқұрыса Айжарықтың 
романын да оқып шықпаған. Атақтарына 
сеніп, құр кеудемен қатысса керек. Эскиз-
моделдерді қатар қойып салыстырғанда, 
Барақтың нұсқасы әлдеқайда мазмұнға бай, 
әрі көркем болып шыққан.

Барақ та шеберханасында қыс бойы 
монумент соғумен айналысты. Бұл – нату-
рщигі де, фото-көшірмелері де жоқ, таза 
қиялдан туған шығарма ғой. Үстел үстінде 

тұратын қуыршақ моделді он есе, жиырма 
есе үлкейткенде, кәдімгідей алып ескерткіш 
бой көтерді. Жәй ескерткіш емес, мону-
мент. Әлденеше адам сұлбасынан тұратын, 
тас тұғыры да біраз жерді алып жатқан, 
көлемді шығарма. Барақ бұл тұста әйелі 
Гүлбаһрамға басқа, ақшалы заказдарды 
берді де, өзі қасына көмекшілікке өзге бір та-
лантты сәулетші (архитектор) жігітті алды. 
Құрылыс материалдарын дайындау кезінде 
сәулетшінің атқаратын қызметі үлкен. Ай 
сайын шеберханаға Айжарықты шақырып, 
кеңес алып тұрады. Бұрын кім білген, бұл 
мүсін соғу да –бейнеті көп жұмыс екен ғой. 
Ағаш қондырғыға жапсырылған алқам-
салқам балшық сұлбалар бірте-бірте сым-
баттанып, адам бейнесіне қалай көшкенін 
бақылаудың өзі қызық. Айжарықтың мына 
ескерткішке берілгені сонша, қолы бос 
кездерінде кейбір сағаттарын шеберханада 
өткізіп жүрді.

Барақ мамыр айында монументті соғып 
болып, гипс қалыпқа салды да, оны қоладан 
құйып шығу үшін, зауытқа өткізді. Құдай 
қаласа, енді бірер айдан кейін ескерткіш 
дайын болады. Қаржыдан тапшылық 
көрмейтін сияқты. Республиканың ірі 
қалаларында қордың бөлімшелері бар-
тұғын. Солар арқылы есеп-шотқа ақша 
құйылып жатыр. Едәуір қомақты қаржыны 
Қытайдағы қазақ кәсіпкерлері аударыпты.

Ендігі мәселе монументті жайғасты-
ратын орын сайлау. Бұлар ақылдаса келе, 
ескерткішті туризм торабына жақын, әрі 
халықтың көз алдында тұратын үлкен қала-
лардың біріне орнату керек деп шешкен: 
Семей, Өскемен, Аягөз... Неғұрлым темір 
жол бойына таяу тұрғаны жақсы. Айжарық 
пен Барақ ескерткіш қоятын жерді ойлап, 
аса уайымдап та жүрген жоқ. Ескерткішке 
лайық төрт-бес сотық жер әр қаладан табы-
ларына сенімді. Өйткені, бұлар ойға алған 
облыстардың бәрінде Найман-Ана мен 
Өкіреш бабаның ұрпақтары тұрады. Солар 
өз бабаларына үй орындай алаңды қимас 
деймісің? Тіпті, әлгі қаланың басшылары 
"баба ескерткіші біздің қалада тұрсын" деп, 
өзара таласып қалуы да мүмкін-ау! Ондай-
да таңдау құқы авторлардың өзінде болмақ.

Бұлар Өскемен жаққа осындай есер 
көңілмен аттанған. Көліктері - Барақ тың 
көгілдір "мерседесі”. Жол бойы ағайын дар-
ға қона-түстене жүріп, ертеңінде Өскеменге 
жетті. Алайда, "Үйдегі ойды базардағы 
нарық бұзады" деген бар, іс жүзінде жағдай 
бұлар ойлағаннан мүлде басқаша болып 
шықты. Бұлардікі - баяғы марқа көңіл, құр 
кеуде екен. Өмір өзгеріп, бұлар уақыттан 
артта қалып қойыпты. Заман басқа, заң 
басқа. Өскеменге бара салысымен-ақ тауы 
шағылып, беттері қайтып қалды. Қаланың 
іші-сыртындағы көрнекі, тәуір жерлердің 
бәрі сатылып кеткен. Үлкен көшелердің 
бойы бос емес, баяғы қызыл комисар-
лар сол күйі самсап тұр. Тәуелсіздік алған 
он шақты жылда бірде-бір көше аттары 
өзгертілмеген. Қалаға ескерткіш қою, көше 
атын өзгерту - орыстар билейтін қалалық 
мәслихаттың құзырында.

Айжарық осы өлкенің адамы  болса да, 
облыс орталығына көптен келіп тұрғаны 
осы еді. Бұл келмейін деген жоқ-ау, кел-
тірмеді. Жеке бұл емес, осы облыстан шық-
қан әдебиет, өнер қайраткерлерінің көрген 
күні осы. Басқа облыстар мына нарық за-
манында зиялы азаматтарының басын 
қосып, таяныш-сүйеніш боп жатқанда, бұл 
облыс тұяғын да қимылдатқан жоқ. Кімге 
өкпелейсің? Бұл өлкені тәуелсіздіктен кейін 
жеті жыл бойы Метте деген неміс биледі. 
Ол ажалы жетіп өліп кетпегенде, осы күнге 
дейін отыра берер ме еді, қайтер еді?! Ал 
кейінгі бес-алты жылда облыс тізгінін Хра-
пунов деген орыс ұстап отыр. Оларға сенің 
тарихың не керек, әдебиет пен өнерің не ке-

рек. Өздерін тағайындаған бастыққа жақса 
болды, басқаның құны көк тиын. Уақытша 
пайда үшін жүрген жандар ғой – бәрі де. 
Қалтасын сықап алады да, Ресей қайдасың 
деп тартып отырады.

Айжарық осы жолы, неде болса, об-
лыс басшысы Храпуновқа кірем бе деп 
ойлаған. Бірақ қас қылғандай, ол осы та-
яуда ғана демалысқа шығып кетіпті. Үш 
орынбасардың бірі мәдениет жағына жа-
уапты екен, амал жоқ соған кірді. Жасы 
қырықтың ішін енді аралаған, үкі көздеу, 
сапалақ сары. Өмірі жазушы көрмеген бе, 
Айжарықтар кіргенде өзін қоярға жер тап-
пай, абдырап қалды. “Кімді орынбасар етіп 
алуды бұлар да біледі-ау! Мына шіркін 
көлеңкесінен шошитын қоян жүрек, қорқақ 
болмаса не қылсын" дегенді ойлап үлгерді 
Айжарық.

Алғашқы әсер алдамайды ғой, орын-
басардың өресі, шынында да, солай болып 
шықты. Күшігінде таланған сорлы бол-

са керек, сүйекке сіңген сол үрейден әлі 
арылмаған. Ол, сірә, мына келген кісілерден 
де шошып отыр: бастығыма жамандай 
ма, немесе жоғарғы жаққа айтып бара ма 
деп қорқатын болар. Бір сөздің кезегінде, 
Айжарық оның қай ел екенін сұрап еді, 
анау әлдекім естіп қоятындай жан-жағына 
жалтақтап, ақырын ғана "найман" деп сы-
бырлады. Осы Өскемен төңірегі, найман 
ішінде сарыжомарт.

- Онда, тіпті жақсы, бөтен емес, ба-
уырымыз екенсің, - деп Айжарық енді 
әдейілеп келген шаруасына көшті. - Осы 
отырған үшеуіміз де - Найман шалдың ба-
ласымыз. Біз, мына Барақ екеуіміз арғы 
бабаларға ескерткіш қоямыз ба деп талап-
танып жүргенімізге екі жылдан асып ба-
рады. Сол үшін арнайы қор құрылған. Ба-
балар жайында мен жазған роман бар. Ал 
Барақ болса монументін дайындап, оны 
қоладан құю үшін заводқа өткізіп те қойды. 
Біз енді ескерткіш орнатуға наймандар жа-
сайтын осы өлкеден бір қолайлы жер іздеп 
жүрміз. Ондай орын облыс орталығынан 
табылып жатса тіпті жақсы.

Біразға дейін орынбасардың үні шық-
пай қалды. Қателесіп кетпей қалай сөйлеу 
керек, сол жағын ойлап отырған сияқты.

- Әй, бірақ, ескерткіш қоюға біздің 
қаланың қисыны келе қояр ма екен, - деді 
әлден уақытта даусы жер астынан шық-
қандай құмығып. - Тарихи ескерткіш қой-
мақ түгілі, әлі күнге дейін көшелердің ескі 
аттарын өзгерте алмай жатырмыз. Бізде 
бұл жағын мәслихат шешеді ғой. Кейде 
акиматтың пікірі де өтпей қалады.

- Неге олай? Ақиқатпен санаспайтын ол 
неғылған мәслихат? - деді Айжарық шыдай 
алмай.

- Құрамы солай. Мәслихатта он сегіз 
орыс, үш қазақ бар. Көпшілік дауыс шеше-
ді ғой қашанда. Осы жылдарда екі көшенің 
ғана аты өзгерді. Мүшелтойлары кезінде 
Абай мен Әуезовке ғана көше аты берілді. 
Абай кедергісіз өтті де, Әуезов екі дау-
ыс басымдықпен зорға өтті. Ал қолбасы 
Қабан бай мен академик Қаныш Сәтбаев 
мәслихатта қажетті дауыс ала алмай құлап 
қалды.

- Жетіскен екенбіз! - деп Айжарық ыза-
лана езу тартты. – Ау, бауырым-ау, бұл 
қаланың ең қарыздар адамы - Қабанбай мен 
Қаныш қой. Қолбасы Қабанбай жоңғарға 
қарсы ақтық шайқастарын осы Ертіс бой-
ында өткізді. Осы қала маңында да талай 
қазақтың қаны төгілген... Ал, Өскеменді - 
кеншілер қаласы десек, қазақ даласының 
асыл кендерін көгендеп, картасын жа-
сап кеткен Қаныш Сәтбаев екенін сіздің 
мәслихат білмегені ме?!

- Біледі, біле тұра жол бергісі келмейді, 
- деді орынбасар сыбырға жақын өшіңкі 
үнмен. - Демек, сіздің ескерткішке де қала 
мәслихатының рұқсат бере қоюы екіталай.

- Бұл - "біздің ескерткіш" емес, бүкіл 
найман ұлысының тарихи мұрасы ғой, - деді 
Айжарық даусының қалай қатты шығып 
кеткенін өзі де аңғармай. - Дүние жүзіндегі 
төрт миллион найманның ескерткіші... 
Сіздер алдымен осыны ұғыңыздар!

Орынбасар жалтақтап есік жаққа 
қарады. Сонан соң даусын бұрынғыдан да 
бәсеңдетіп:

- Ойбай, Айеке, жүректеріңіздің түгі 
бар шығар, сіздер "найман" деген сөзді 
емін-еркін айта береді екенсіздер. Бізде бұл 
сөз ашық айтылмайды, - деді түр әлпеті аса 
аянышты күйге түсіп.

- Неге? Наймандар біреудің әкесін 
өлтіріп пе? - деді Айжарық ашудан жарыла 
жаздап. - Найман қазір қазақ ұлтының жи-
ырма бес пайызын құрайды. Қазақ хандығы 
жеке отау тіккенде, Әз Жәнібек пен Керей-
ге тірек болған да - осы наймандар...

(Жалғасы бар)

Санасына «жаратқанның сына-
ғын күліп қарсы алу» деген ұғымды 
сіңірген жандарды қоғамнан шет-
тету ге болмайды. Қазір мұндай 
тағ дыр иелерін оқытатын, өмірге 
деген құлшынысын арттыруға жағ-
дай жа сайтын орталықтар көбейіп 
келеді. Соның бірі – Қазалы ауда-
нындағы «Шапағат» мүге дек 
бала ларды сауық тыру орталығы. 
Экологиялық апат аймағы болып 
саналатын өңірде 1995 жылы 
құрыл ған «Шапағат» орта лығы – 
қазіргі таңда облыс жұрт шылығына 
белгілі, аудандағы даму мүмкіндігі 
шектеулі балаларды сауық тырумен 
қатар, оқу-тәрбие  сала сында  
айтарлықтай  жетістікке  жеткен  
іргелі шаңырақ. 2001 жылдан бастап 
«Петро ҚазақстанҚұмкөлРесорсиз» 
компания сының  тікелей  демеуші-
лігімен жұмыс істейтін бұл орталықта 
қазіргі таңда 25 мүгедектігі  бар  
бала  тәлім-тәрбие  алуда.

Құрылғанына 29 жыл болған бұл 
орталыққа аудан халқының алғысы 
зор. Орталықта тәрбиеленуші мүм-
кіндігі шектеулі балалар денсау лы-
ғына байланысты үш топқа топтас-
тырылған.

«Үміт» тобы–орталық нерв жүйесі 
зақымданған, тірек-қимыл қозғалысы 
бұзылған балалармен жұмыс істейтін 
топ. «Тілашар» және «Балдырған» 
тобы – құлақ және тіл мүкісі зардабын 

тартып отырған балаларды мектепке 
даярлау тобы. 

«Шапағаттықтардың» атқарып 
жатқан жұмыстары білім және ден-
саулық саласының және үкіметтік 
емес ұйымдарды жүзеге асырып жат-
қандарға үлгі. Өйткені 1995 жылы мүм-
кіндігі шектеулі жандарға арналған 
аудан, облыс қана емес, республика 
көлемінде нақты жолға қойылған 
бағдарламалар жоқтың қасы болатын. 

Жоқты бардай, барды нардай етіп 
көрсеткен «Шапағаттықтар» «Петро-
ҚазақстанҚұмкөлРесорсиз» мұнай 
компаниясының қамқорлығына бала-
лар атынан ризашылығын білдіреді.

«Жүйіткіген жүйріктей, аққан жұл-
дыздай, зулап өтіп жатқан уақыт-
ай», -деп кемеңгер Абай атамыздың 
қысқа тұжырыммен дәл айтқанына 
риза боласың. Шындығында бұл 
өмір қағидасы, өмір заңдылығы. 
Уақыт ағымымен ілесіп «Шапағат» 
орталығында 2002 жылы «Тілашар» 
тобы құрылды. Топ мақсаты – 
орталықтағы 3-7 жас аралығындағы 
ерекше қажеттілігі бар балаларды 
мектепке даярлау. Биыл «Тілашар» 
тобына 22 жыл толып отыр. 

2002-2023 оқу жылы аралығында 
орталықтан 68 бала тәрбиеленіп 
шығып, қазіргі таңда олар респуб лика 
көлемінде арнаулы және арнайы мек-
тептерде білімдерін жалғас тыруда. 
Сондай-ақ әр салада қызмет атқаруда.

Өткен аптаның дүйсенбісі күні 
дәстүрлі түрде орталықта тәр-
биеленген екі бүлдіршін орталық 
өмірімен қош айтысып, жаңа өмірге 
қадам басты. Игілікті іс-шараға 
«ПетроҚазақстанҚұмкөлРесорсиз» 
компаниясының вице-президенті 
Болат Көшербаев пен Қазалы 
ауданының әкімі Мейрамбек 
Шермағанбет қатысып, өздерінің 
жылы лебіздерін білдірді. 

- Құрметті балаларым, құрметті 

қонақтар! Ең алдымен мен «Шапағат» 
орталығының қызметкерлеріне 
өз алғысымды білдіргім келеді. 
Бүгін міне екі бүлдіршіндеріміз 
үлкен өмірге қадам басып отыр. 
«ПетроҚазақстанҚұмкөлРесорсиз» 
компа ниясы 2001 жылдан бері 
«Шапағат» орталығымен бірлесіп, 
мүмкіндігі шектеулі жандарға қол дау 
білдіріп келеді. Осы жандар үлкен 
өмірге аяқ басса, мектеп табал-
дырығын аттаса, жұп болып, отбасын 
құрып жатса, біздің компания әр-
дайым қуанышпен бөлісуге дайын,-
деді компания вице-президенті Болат 
Көшербаев. 

 Сахна төріне шығып, орталықтан 
алған білімін ортаға салып, балалық 
балдәуреннің қызықтарын жиналған 
көпшілікке жеткізген «Тілашар» тобы-
ның сүйкімді бүлдіршіндерін, орта-
лыққа 2001 жылдан бастап тікелей 
демеушілік жасап келе жатқан 
«Петро ҚазақстанҚұмкөлРесорсиз» 
АҚ мұнай компаниясының вице-пре-
зиденті Болат Көшербаев пен аудан 
әкімі тілашар мерекесімен құттықтап, 
мектеп табалдырығын аттағалы 
тұрған өрендерге мектепке қажетті 
оқу құрал-жабдықтарын табыс етті.

- Құрметті ата-аналар, құрмет-
ті бүлдіршіндер мұндай ерекше 
жандардың өмірі біздің қоғамда-
ғыларға үлгі-өнеге болады деп есеп-
теймін. Мекеменің басшылығы сөз 
алып, құттықтауды маған жүктеді, 
әрине, оған қуаныштымын. Тек ғана 
өмірдің салған сынағына қарсы 
тұрып ғана қоймай, оны ары қарай 
да қабылдап, отбасын құрып, 
көбейіп жатқандарыңызды сыртта 
жүрсек те естиміз, қуанамыз. Әр 
қазақтың баласының қуанышына 
да, қайғысына да ортақпыз. Жаңа 
өмірге қадам басып жатқан екі 
қызымызға сәттілік тілеймін. 
«ПетроҚазақстанҚұмкөлРесорсиз» 
АҚ-ына аудан халқы атынан 
алғысымды білдіремін,-деді Мейрам-
бек Шермағанбет. 

Айта кету керек «ПетроҚазақстан-
ҚұмкөлРесорсиз» АҚ компаниясы 
орталықтың  асхана бөлмесіне үстел 
және орындықтар сыйға тартты. 
Қуанса балалар қуансын.

Кеш соңында орталықтың ата-
аналар комитетінің төрайы мы 
келген қонақтарға «ПетроҚазақстан-
ҚұмкөлРесорсиз» компаниясына өзі-
нің атынан және ата-аналардың аты-
нан алғыс білдірді.

- Құрметті қонақтар! Алтын уақыт-
тарыңызды бөліп, балаларымыздың 
қуанышына келгендеріңізге алғыс 
білдіремін. «Шапағат» орталығының 
ұжымына да алғыс айтамын. Қаржы-
лай көмек керсетіп, орталықты өз де  -
рінің қамқорлығына алған «ПетроҚа-
зақ станҚұмкөлРесорсиз» АҚ-ына 
ерек ше алғысымды айтамын. Мек  теп-
ке баратын екі бүлдіршінімізге сәт тілік 
тілеймін,-деді Есжанова Гүлдана.

Бүгінгі таңда бұл орталықта бала-
лардың оңалуына барлық жағдай 
жасалған. Массаж, тренажер, сенсор 
бөлмесі, физиотерапия бөлмесі, 
электротерапия бөлмелері жұмыс 
істейді. Балаларды әлеуметтік 
бейім деуге әртүрлі секциялар мен 
үйірмелер көмектесуде. 

Сонымен бірге мүгедек балалар 
арасында спорттық секциялар ашы-
лып, қолөнер үйірмелері, би бөлмесі, 
кинозал орталықтағы балаларға 
қызмет жасауда. Осы жоба аясында 
«Шапағат» орталығы Қазалы ауда-
нындағы мүгедек балаларды сауық-
тыру мақсатында жаңа техно логияда 
ашылған кабинеттердің иегері болып 
табылады және ол каби неттерде 
реабилитолог дәрігер, ысу маманы, 
логопед, дефектолог сынды білікті 
мамандар аудандағы мүгедек 
балаларға тегін жұмыс істейді.

Бүлдіршіндердің өздерінен кейінгі 
ізбасарларына аманат тапсыру 
рәсі мі орындалып, жиналған көпші-
лікке «Шапағат» орталығы өнерпаз-
дарының ән-шашуы тарту етілді.

Қорытынды сөз сөйлеген 
«Шапағат» орталығының бас шысы 
Шынар күл Жеңсікбаева бүлдір-
шіндерге жақсы тілектерін білдіріп, 
тілашар тойына қатысушы қонақтарға 
алғысын жеткізді.

 P.S Адамзат өмірінде үлкен 
бақыт екі жолмен келеді деген 
тәмсіл бар. Бірі еңбекпен болса, 
бірі – сынақпен. Сынақпен келген 
бақыт бұл дүниеде сезілмесе де, 
кейінгі өмірде зейнетін көреді 
дегенді естіп жатамыз. Иә, бүгінгі 
іс-шарадан нағыз мейірімге толы 
жүрегі мен өмірге деген көзқарасы 
қалыптасқан жандардың әрбір 
әрекетіне зер салу арқылы олар-
дың парасат-пайымының, таным-
түсінігінің жоғары дәрежеде екенін 
ұғындық. мұндай жандарды қолдау 
Жаратқанның сүйген амалдарына 
кіреді. Қолдаушы мен қамқоршы 
барда еліміздің болашағы жарқын 
боларына  сенім  мол.

мұхаммедшах КАюП

«ШАПАҒАТҚА» 
«ПЕТрОҚАЗАҚСТАн» 
ШАПАҒАТы

Қазір көбі өз денсаулығына шүкір етіп, барды 
бағаламайды. Керісінше, сәл нәрсеге буырқанып, 
кемнен мін іздеуге құмар. Көз жанары сыр берсе, 
аздаған сынық-шығымға ұшыраса, Құдайдың 
сынағына шыдас бере алмастай әрекет жасайды. 
Бірақ, осы денсаулығымыз ға мән беріп, барды 
бағалап, сап-сау күн кешіп жүргеніміз үшін 
шүкіршілік етуге тиіспіз. Мұны неге айтып отыр 
десеңіз, жақында өмірде сынақпен дүние ге келген, 
бір емес, бірнеше сырқатты амалсыз дан серік 
еткен жандардың өмірге деген ынта-ықыласына, 
құлшынысына, ниетіне куә болдық. Олар өмірге 
біз секілді қарамайды, өзін сол күйінде қабылдап 
үлгерген. Жаратқанның қазіргі сынағы кейінгі өмір 

үшін тосынсый болатынын санасымен түйсініп, 
қиыншылыққа қарсы тұрған. Алайда, жанына 
үмітті жамау еткен, дидарлары мейірімге толы 
жандар бұл өмірде де сый-құрметке, бар жақсыға 
лайық. Туабітті дерттен көз ашпаған қиын 
тағдырдың иелері де жұп  атанып, өмірге  дені  
сау ұрпақ  алып келуге  мүмкіндігі бар. Тағдырдың 
тартысы на  тап  болғандар  қоғамның үн-зарын, 
мұңын естігенде біздегі «тәжге» көз салып, 
бақыттың не екенін сезінбейтіндерге таңдана 
қарайды. Қайтейік, қазіргі күйі міз осындай. 
Баз біреулер жарымжан жандардың жағдайына 
жатсына қарайды, дегенмен, олардың бізден де 
қайратты  екенін  ұғына  бермейді.

Облыс әкімі Нұрлыбек Нәлібаев мұнай-газ 
кешені қызметкерлерін кәсіби мерекесімен, 
Қазақ мұнайының 125 жылдығымен және 
алдағы Конституция күнімен құттықтады. "Өнер 

орталығында" өткен салтанатты іс-шараға Пар-
ламент Мәжілісінің депутаты Мархабат Жайым-
бетов, Энергетика вице-министрі Құдайберген 
Арымбек, «ҚазМұнайГаз» ҰК АҚ басқарма 

төрағасы Асхат Хасенов, «ҚазМұнайГаз» ҰК 
АҚ кеңесшісі Гүлшара Әбдіқалықова, сала 
ардагерлері мен қызметкерлері қатысты.

Аймақ басшысы «қара алтынды» игеріп 
жатқан жер қойнауындағы 
қазына-байлықты халық игілігіне 
айналдырған мұнайшыларды 
құттықтап, игі тілегін жеткізді.

- «Сыр өңірінде кейінгі жыл-
дары мақсатты бастамалар 
қолға алынып, ауқымды жоба-
лар жүзеге асуда. Жыл басы-
нан бері 296,1 млрд. теңге ин-
вестиция тартылды. Оның 75,6 
пайызы – жеке инвестициялар. 
Жыл соңына дейін жарты трил-
лионнан астам инвестиция тар-
ту жос парымыз бар.

Мұнай компанияла-
ры да аймақтағы әлеуметтік 
мәселелерді шешуге, жоба-
ларды іске асыруға қолдау 
көрсетуде. Соңғы 10 жыл-
да өңірдің әлеуметтік-
экономикалық дамуына 16 
млрд. 600 млн. теңгеден астам 
қаржы аударған. Бизнестің 
әлеуметтік жауапкершілігі ая-
сында 15 млрд. 700 млн. 
теңге қаржылай демеушілік 
көрсетті. «ҚазГерМұнай» 
компаниясы 2 млрд. 350 

млн. теңгеге 350 орындық заманауи үлгідегі 
Оқушылар сарайын салуда. Нысан жаңа оқу 
жылына дейін пайдалануға беріледі. «Са-
утс Ойл» компаниясының демеушілігімен 
музыкалық колледждің құны 4 млрд. 800 млн. 
теңге болатын, заманауи үлгідегі 650 орындық 
жаңа ғимаратының құрылысы басталды. 
«ПетроҚазақстанҚұмкөлРесорсиз» компания-
сы жыл сайын түрлі қайырымдылық акциялары-
на белсене қатысып, 150 млн. теңгеден астам 
қаржы аударып келеді. Еліміз басынан өткерген 
су тасқыны кезінде «Торғай Петролеум» және 
«Қазгермұнай» компаниялары 70 млн. теңгенің 
гуманитарлық көмегін көрсетіп, батыс өңірлерге 
жөнелтті», – деді Нұрлыбек Машбекұлы.

Мемлекет басшысы Қасым-Жомарт Кемелұлы 
халыққа Жолдауында жер қойнауын игеру сала-
сының инвестициялық тартымдылығын арттыру-
ды тапсырды. Бүгінгі күні жаңа перспективалық 
учаскелерді барлау мәселесі өзекті. Арал 
шөгінді бассейнінің «Шығыс» және «Батыс» 
учаскелерінде геологиялық зерделеу жұмыстары 
жүргізілуде. Оған республикалық бюджеттен 
6 млрд. 300 млн. теңге қаржы қаралған. Биыл 
«ҚазМұнайГаз» Ұлттық компаниясының бастама-
сымен «Торғай-палеозой» кен орнында тереңдігі 
5 500 метр ұңғыманы бұрғылау басталды.

Жиында «ҚазМұнайГаз» ҰК АҚ басқарма төр -
ағасы Асхат Хасенов, Энергетика вице-ми нистрі 
Құдайберген Арымбек қызылордалық мұнай шы-
лар ды құттықтап, жұмыстарына сәттілік тіледі. 
Іс-шарада сала үздіктері марапатталды.

"қара алтынды" игергендер мерекесі

ТЕГін ТҮСу Үшін
нЕ іСТЕу ҚАЖЕТ?
Науқасқа кез келген диагностикалық 

процедураны емдеуші дәрігер тағайын-
дайды. Ол науқастың жағдайын, шағым-
дарын, аурудың белгілерін зерделейді. 
Тиісті көрсеткіштер болған жағдайда 
дәрігер КТ немесе МРТ түсуге жолдама 
береді. Бұл қызметті жоспарлы түрде 
алу үшін МӘМС жүйесінде пациенттің 
сақтандырылған мәртебесі болуға 
тиіс. Дәрігер науқасты МӘМС тізімінде 
бар кез келген емханаға жібере алады.

МРТ-ға тегін медициналық көмектің 
кепілдендірілген көлемі аясында да 
тегін түсуге болады. Ол онкология, 
созыл малы гепатит секілді әлеуметтік 
маңызды аурудың диагнозы қойылған 
немесе динамикалық бақылауға жата-
тын созылмалы аурулар, сондай-ақ 
тубер кулезге және ЖҚТБ/АҚТҚ-ға күдік 
туындаған науқастарға тағайындалады. 
Осындай ауруларға күдікті адамдар 
сақтандыру мәртебесіне қарамастан, 
емдеудің клиникалық хаттамаларына 
сәйкес диагностикалық зерттеулерден 
тегін өте алады.

Басқа жағдайларда КТ және МРТ 
тек ақылы негізде өткізіледі.

мрТ мЕн КТ-ның 
АйырмАСы 

ҚАндАй?
Екеуі де адамның ішкі мүшелері мен 

тіндерін зерттеуге мүмкіндік беретін кең 
таралған әдісі. Олардың арасындағы 
негізгі айырмашылықтар: МРТ дененің 
ішкі құрылымдарының егжей-тегжейлі 
кескіндерін жасау үшін магнит өрістері 
мен радиотолқындарды пайдаланады.

• ми, бұлшық ет, буын және ішкі 
мүше лер сияқты жұмсақ тіндерді анық 
көрсетеді. Ол тіндердің түрлерін жақ-
сырақ көрсетеді және өзгерістерді ерте-

рек анықтауға мүмкіндік береді.
• иондаушы сәулеленуді қолдан-

бай ды, оны қайта пайдалану қауіпсіз 
және жүкті әйелдер мен балалар үшін 
қолайлы.

• көбінесе ісіктерді, ми ауруларын, 
жұлынды, буындарды және жұмсақ 
тін дерді диагностикалау үшін қолда-
нылады.

КТ кескіндерді жасау үшін рентген 
сәулелерін пайдаланады.

• бұл сканерлеудің жылдам әдісі 
және сүйектің өзгеруін немесе қан 
кетуін жақсырақ анықтайды.

• рентген сәулелерін пайдаланады, 
бұл сәулелену дозасының ықтимал жи-
нақталуына байланысты қайта пайда-
ланған кезде зиянды болуы мүмкін.

• әдетте жарақаттарды, қан кету-
лер ді, инфекцияларды және сүйек 
ауруларын анықтау үшін қолданылады.

Сондықтан МРТ көп жағдайда 
КТ-ға қарағанда көп ақпарат береді, 
қауіпсіз, жұмсақ тіндерді егжей-тегжейлі 
зерттейді деген қорытынды жасауға 
болады. Дәрігер нақты клиникалық 
жағдайға және зерттеу мақсаттарына 
байланысты тағайындайды.

КімдЕрГЕ 
мрТ ЖАСАуғА 
БОлмАйды?

МРТ – ми мен жұлынның, омырт-
қаның, буындардың, іш қуысы мүшеле-
рінің (асқазан мен ішекті қоспағанда) 
және жамбастың, сондай-ақ жүрек 
пен қан тамырларының ауруларын 
диагностикалаудың ең тиімді әдістерінің 
бірі. МРТ көбінесе диагностиканы нақ-
тылау әдісі ретінде қолданылады. 
Дегенмен МРТ-ға қарсы көрсеткіштер 
жоқ емес. Абсолютті қарсы көрсетілім – 
кардиостимулятор немесе басқа да им-
плантацияланған бағдарламалы құрыл-
ғылардың болуы, сондай-ақ мидың не-
месе көздің жанында металлдың болуы.

Басқа жағдайларда зерттеу 
жүргізуге болады. Дегенмен,

• жасанды ырғақ жүргізушілері, 
жүрек клапандарының протездері, 
жасан ды буындар, сүзгілер және 
дене ңізде кез келген басқа металл 
медициналық құрылғылар бар болса;

• бұрын миға, жүрекке немесе басқа 
мүшелерге операция жасалса;

• денеңізде медициналық емес 
металл заттар (сынықтар, чиптер) бар 
болса;

• эпилепсиямен, ұстама, талып қалу 
бар болса;

• жүктілік жағдайында дәрігерге 
алдын-ала ескерткен жөн.

ЖИі мрТ 
ЖАСАғАнның 
ЗИЯны ЖОҚ

МРТ электромагниттік сәулеленуге 
негізделген. Науқас пластикалық кор-
пуспен қорғалған үлкен магниттің үсті-
не бекітілген жылжымалы үстелге 
жа та ды. Магнит өрісі мен пайда бол-
ған тербелістердің әсерінен адам тін-
де ріндегі сутегі атомдары белсен-
діріледі. Сенсор қабылдайтын және 
зерттелетін аймақтың немесе органның 
күйін көрсететін кескінді декодтау және 
қалыптастыру үшін деректерді компью-
терге жіберетін сигналдар пайда болады. 
Осылайша процедура кезінде адам 
ағзасында ешқандай өзге ріс болмайды. 
Абсолютті қарсы көр се  тілімдер болмаса 
МРТ-ға жиі түсе береді.

Сканерлеу кезінде пациенттерге 
рент ген сәулелері түспейді, сондықтан 

МРТ-ға араға уақыт салып түсудің 
қажеті жоқ. Зерттеуді жылына бірнеше 
рет, немесе күніне бірнеше рет жасауға 
болады. Денсаулыққа ешқандай әсер 
етпейді. 

мрТ АППАрАТы 
ТұрғАн БӨлмЕГЕ 

АлыП КірмЕу 
КЕрЕК...

Пациенттің қауіпсіздігі мен сапалы 
суреттер үшін:

• киімде металл ештеңе болмауы 
керек;

• іш киімде металл бөлшектер, 
әшекейлер болмауы керек;

• көзілдірік, сақина, шынжыр, білезік, 
пирсинг болмауы керек;

• ұялы телефон, карта, сағаттар мен 
тиындарды да тастап кету керек.

Киімдегі металл денеңізді қыздырып, 
күйдіруі мүмкін. Ол шығып, құрылғының 
қабырғасына жабысып қалса сізді 
тырнап немесе ұрып жібереді. Сурет-
тер де дұрыс шықпай қалады, сәйкесін-
ше дұрыс диагностикалау мүмкін 
болмайды.

Барлық металл қарсы көрсетілім 
бола алмайды. Денеде магнитті емес 
металл болса МРТ жасай беруге 
болады. Бірақ зерттеу алдында дәрі-
герге металл туралы мәліметтерді 
және өнімнің төлқұжатын немесе серти-
фикатын көрсету керек. 

ЖАСАнды ТіСі 
БАрлАр мрТ 

ЖАСАйды мА?
Заманауи тіс импланттары томог-

рафтың магнит өрісіне жауап бермей-
тін металдардан жасалған, яғни 
импланттың жылжып кетуінен не зақым-
дануынан не болмаса зерттеу үлгісінің 
бұрмалануынан қорқудың қажеті жоқ. 
Тіс импланттары қазіргі уақытта негізі-
нен титан қорытпаларынан жасалады.

Коронкаға келер болсақ, егер мате-
риалы керамика не цирконий болса, 
онда мұндай қаптама қауіпсіз. Мұндай 
материалдар магнит өрісіне сезімтал 
емес. Әдетте металл керамикадан жа-
салған коронка томографтың магниттік 
толқындарымен байланысқа түспейтін 
материалдардан жасалады. Зерттеуге 
бара беруге болады. Егер коронка 
толық металлдан жасалса, онда ол 
магнит өрісімен әрекеттеседі және 
суреттерді бұрмалауы мүмкін. Бұл – 
МРТ-ға салыстырмалы қарсы көрсеткіш. 
Маман коронканың құрамына ғана 
емес, зерттеу аймағына да сүйене 
отырып, зерттеу жасау немесе жасамау 
туралы шешім қабылдайды.

ЖҮКТі ӘйЕлГЕ мрТ 
ЖАСАуғА БОлА мА?

Аяғы ауыр әйелдерге контрастілеуді 
қажет ететін МРТ жасалмайды. Про-
цедура бірінші триместрде де жүргі-
зілмейді. Қалған уақытта МРТ анаға да, 
балаға да зиян тигізбейді.

мрТ ұЗАҚТығы 
ҚАншА?

Зерттеудің ұзақтығы пациенттің қай 
мүшесіне диагностика жасалатынына 
байланысты. Мысалы:

Кез келген бас аймағын сканерлеу – 
шамамен 20 минут;

буындарды зерттеу – кем дегенде 
30 минут;

омыртқаның бір бөлігі – кем  дегенде 
20 минут;

жамбас диагностикасы – шамамен 
35 минут.

Контраст затты енгізе отырып 
жасалған зерттеу шамамен тағы 15 
минутқа созылады.

КТ-ға дАйындАҚ 
ҚАндАй?

КТ контрастсыз жасалса ертерек 
арнайы анализ тапсырудың қажеті жоқ. 
Зерттеу аш қарынға жүргізіледі. 6-8 
сағат бұрын тамақ жеуге болмайды. Тек 
газсыз, тазартылған суды ішуге рұқсат 
етіледі. Денеден контрасты тезірек 
кетіру үшін көбірек ішу қажет. Бір күн 
бұрын  стероид емес қабынуға қарсы 
препараттарды, нефротоксикалық 
пре параттарды және диуретиктерді 
қабылдамау қажет.

КТ контрастпен жасалса, оған 
арнайы дайындық қажет:

• он күн ішінде несепнәр, креатинин 
және GFR үшін қан тапсыру;

• қант диабеті барлар қалқанша 
безінің патологиялары болса қандағы 
глюкозаны тексеруге, қалқанша безді 
ынталандыратын гормонның кон-
центрациясын анықтауға жіберіледі.

КТ КӨП ЖАСАуғА 
БОлАды мА?

Өкпе мен кеуде қуысының томог-
рафиясы пневмонияны, туберкулезді, 
ортаңғы ісіктерді, жұмсақ тіндердің және 
қан тамырларының жарақаттарын, 
қабырға және кеуде омыртқасының 
жарақаттарын көрсетеді.

КТ жасаған соң радиоактивті эле-
менттер адам ағзасында сақталмайды 
және жиналмайды. Рентген сәулелері 
30-45 секунд тек зерттеу аймағын 
сканерлейді. Адам ағзасында сутегі, 
темір, калий секілді қажет химиялық 
элементтер бар. Олардың ыдырауы 
өмір бойы әрбір секунд сайын бола-
тын радиоактив процесс. Адам ат мос-
ферадан, судан және табиғи радио-
нуклидтерден белгілі бір мөлшерде 
сәуле алады. Бұл табиғи фондық 
сәу лелену деп аталады.Науқастың 
меди циналық тексерулердің бір бөлігі 
ретін де алған сәулелену дозасы 
азған тай ғана. Дегенмен әр адамның 
денесі рентген сәулесінің әсерін 
әртүрлі қабылдайды. Мысалы, кейбір 
пациенттер радиациялық жүктемеге 
оңай төтеп бере алса, басқаларына ол 
қатты әсер етеді.Осылайша, жылына 
бір рет КТ жасау қауіпсіз. КТ-ға жылына 
көп дегенде үш рет қана түскен дұрыс. 
Ал арасында кемінде 3-6 ай үзіліс 
жасау керек.

балалар
томографиясы

неге таПШы?
Балалар санының өсуіне 

байланысты оларға арналған 
ауруханалардың жүктемесі де 
артқан. Соңғы 10 жылда бар 

болғаны 6 балалар ауруханасы 
бой көтерді. Ал бұрыннан жұмыс 

істеп келе жатқан балалар 
ауруханаларының инфрақұрылымы 
ауыр науқастарды күтуге жарамай-
ды. Сондай-ақ, балаларға арналған 

стационарлардың техникалық 
жарақтандырылуы да мүшкіл. 

Медицина жабдықтарымен қамтылу 
деңгейі 88 пайыз болғанымен, 

техникалардың дені тозған. 
Денсаулық сақтау министрлігінің 

дерегінше, компьютерлік 
томографияға арналған аппарат
12 өңірде ғана бар. Оның ішінде
7 аппараттың қолданылғанына
7 жылдан асқан. Тозу деңгейі

70 пайыздан астам. 
Ал МРТ аппараты тек

5 өңірдегі балалар
клиникасында
қолданылады

екен. 

Сұрағым бар...

МРТ-ға ҚАЛАЙ ТЕГІН ТүСУГЕ БОЛАДЫ?
1 қыркүйектен бастап компьютерлік томография мен магнитті-

резонансты томография бағасы жаңа тариф бойынша есептеледі.
КТ немесе МРТ аппараттарын алу үшін көп қаржы қажет. Оны 

орналастыру да шығын. Кабинетті жабдықтау, бұл машиналар көп 
қуат жұмсайтындықтан электр энергиясы да шығын. Сондықтан да 
бұл жабдықтарды пайдаланатын компаниялар жарыққа басқаларға 
қарағанда әлдеқайда көп төлейді.

Бұдан бөлек диагностика жасайтын мамандарды оқытуға қомақты 
ақша қажет. Томографтар – баптау және реттеу, сондай-ақ тұрақты 
техникалық қызмет көрсету және тестілеу үшін тұрақты инженерлік 
қолдауды қажет ететін күрделі техникалық жабдық. Сондықтан 
жабдықтың нақты жұмыс істеуі және сапалы да айқын бейнелерді 
қамтамасыз етуі үшін оған тұрақты инвестиция қажет. Содан да МРТ 
мен КТ бағасы қымбат тұрады. Дегенмен елімізде 1 қыркүйектен бастап 
компьютерлік томография мен магнитті-резонансты томография 
құны жаңа тариф бойынша есептеледі. Жаңа тарифтер аса сұранысқа 
ие клиникалық-диагностикалық қызметтер тізбесіне сай белгіленген 
және олар МӘМС және ТМККК аясында қолданылады. 

Бұған дейін мойынның, кеуде ағзаларының, сүйек-буын жүйесінің 
және өзге де ағзалардың КТ зерттеуі 9622 теңге болса, енді 7976 теңге. 
Сондай-ақ, 29 955 теңгемен бағаланатын контрастілеуді қажет ететін 
КТ шаралары 24-25 мың теңге аралығына дейін төмендейді. 

мрТ да белгілі бір деңгейде 12 247 теңгеден 8750 теңгеге және 34 735 
теңгеден 29 605 теңгеге арзандайды. 

Қымбат бағаның арзандағанынан бөлек компьютерлік томография 
(КТ) мен магнитті-резонансты томографияға (МРТ) тегін түсуге де 
болады. Бұл қызметтерді тегін алу үшін не істеу қажет? 

Биылғы «Руханият жылында» Сыр өңіріндегі 
7 ауданның барлығында музей, кітапхана, 
архив, неке қию залы, ардагерлер және аналар, 
жастар орталықтарын біріктіретін, типтік 
үлгідегі «Руханият 
орталықтары» 
салынуда. Облыс әкімі 
Нұрлыбек Нәлібаев 
Қармақшы ауданына 
жұмыс сапары кезінде 
аталған орталықтың да 
құрылыс барысын көрді.

Жосалы 
кентіндегі «Руханият 
орталығының» 
құрылысы сәуір айында 
басталған. Мердігер 
мекеме «Иман» ЖШС 
құрылысты желтоқсан 
айында аяқтайды.

Сыр елінің жауһар 
жәдігерлерін сақтап, 
келер ұрпаққа жеткізуді, 
жастарды отаншылдық 
рухта тәрбиелеуді, 
тәуелсіздіктің қасиет-құндылығын ұғындыруды 
жүйелі әрі тұрақты негізде, бір орталықтан 
жүргізу мақсатында «Руханият орталықтарын» 
салу туралы шешім қабылданған болатын. Бұл – 
әртүрлі бағытта қызмет көрсететін мекемелерді 
бір орталыққа оңтайландыру арқылы бюджет 
қаражатын үнемдеуге, әкімшілік шығындарды 
азайтуға мүмкіндік беретін тың жоба. 

Аймақ басшысы құрылыс жұмыстарын 
тиянақты жүргізіп, нысанды уақытылы 
пайдалануға беруді тапсырды.

Мерейлі жылдың Наурыз мерекесінде облыс 
орталығындағы 1000 орындық «Өнер орталығы» 
пайдалануға берілді. Қызылорда қаласының 
сол жағалауынан облыстық тарихи-өлкетану 
музейі ғимаратының құрылысы басталды. Жыл 

соңына дейін Сыр өңірінің жазба мәдениетін 
насихаттайтын «Алаш әдебиеті» музейі 
ашылады. Облыс орталығында «Шығармашылық 
академиясы», екі ауданда «Оқушылар үйі» мен 

«Өнер мектептерінің» құрылысы жүруде. «Саутс 
ойл» компаниясының демеушілігімен мәдени 
мұраның, ұлттық өнердің кемелденуіне өзіндік 
үлесін қосқан Қазанғап атындағы Қызылорда 
музыкалық жоғары колледжінің жаңа ғимараты 
салынуда. 

Өткен жылдан бері қасиетті мекеннің 
абыройын асырып, бақ-беделін сақтауға үлес 
қосып жүрген мәдениет және өнер, әдебиет 
өкілдеріне облыс әкімінің «Тұран» арнайы 
сыйлығы табысталды. Мемлекет басшысының 
«Адал азамат» тұжырымдамасы аясында 
республикада алғашқы болып 171 мәдениет үйі 
мен клубтарда 7 бағыт бойынша «Адал адам» 
мәдени-тәрбие беру орталығы» жобасы іске 
асырылуда.

Облыс әкімі Нұрлыбек 
Нәлібаев Қармақшы ауданына 
жұмыс сапары кезінде Жосалы 
кентіндегі әлеуметтік осал топ-
тағы отбасыларға бюджет есебінен 
сатып алынған 50 пәтер дің кілтін 
табыстады. Салтанатты іс-шараға 
Парламент Сенатының депутаттары 

Руслан Рүстемов, Наурызбай 
Байқадамов және Мәжіліс 
депутаттары Мархабат Жайымбетов, 
Мұрат Ергешбаев қатысты.

– «Өңірде соңғы екі жылда 4 
мыңға жуық пәтер табысталып, 
17 мың тұрғынның баспана 
мәсе лесі шешілді. биыл тұрғын 
үй құрылысына және дайын 
пәтер лер сатып алуға 34,1 млрд 
теңге бөлінген. бұл арқылы 
2,5 мыңнан астам пәтерді 
пайда лануға беруге мүмкіндік 

жасалмақ. Жыл басынан бері 
600-ден астам отбасы қоныс 
тойын тойлады. Тағы да 50 
отбасының баспана қуанышын 
еселемекпіз. Шаңырақтарыңыз 
жылулық пен мейірімге, бала-
лар дың шат күлкісіне толсын», – 
деп Нұрлыбек Нәлібаев баспана лы 

болғандарға игі тілегін білдірді. 
Салтанатты шарада қоғам 

қайраткері, Қызылорда облысы ның 
Құрметті Азаматы Биғали Қаюпов 
пен Мәжіліс депутаты Мархабат 
Жайымбетов құттықтау сөз айтты. 
Қоныстой иелері аты нан Айгүл 
Ахметова қуаны шын жеткізіп, 
қоғам қайраткері Бекмырза 
Еламанов ақ батасын берді.

Тұрғын үйлерді салған мерді-
гер мекеме қызметкерлеріне 
об лыс әкімнің Алғыс хаты 

табысталды.
Әрі қарай қатысушылар 

көпбалалы ана Мейрамгүл 
Нұрмаханованың үйіне кіріп, ізгі 
тілек білдіріп, естелік сыйлық 
табыстады. 

Пәтер кілтін алғандар 
арасында көп балалы, толық емес 
отбасылар, жетім, ата-анасының 
қамқорлығынсыз қалған балалар, 
Ауған соғысының ардагері, 
І-ІІ топ мүгедегі және өзге де 
әлеуметтік топ өкілдері бар. 

Үш бөлмелі, 70-80 шаршы 
метрлік пәтерлерді сатып алуға 
1463,9 млн. теңге қаржы бөлінген. 

Кілт табыстау рәсімінен 
кейін аймақ басшысы 
тұрғындармен кездесіп, ауданның 
әлеуметтік-экономикалық даму 
перспективаларын талқылады. 
Биыл Дүр Оңғар ауылына, 
Жосалы кентінің жаңадан 
ашылған «Тәуелсіздік» шағын 
ауданына газ жеткізіледі. 
Көмекбаев, “Ақтөбе” 
ауылдарының электр желілері 
қайта жаңғыртылуда, 2 млрд. 
958 млн. теңгеге 46,3 шақырым 
көшелер жөндеуден өтті. «Ауыл 
– ел бесігі» бағдарламасымен 
Дүр Оңғар, “ІІІ Интернационал” 
және “Ақай” ауылдарында дене 
шынықтыру кешендері салынуда. 
«Білімді қолдау қорына» 
Тұрмағамбет ауылындағы №29 
орта мектептің 250 орынға 
арналған құрылысы туралы 1,9 
млрд. теңгеге бюджеттік өтінім 
жолданып, 2025 жылы жаңадан 
салынатын нысандар тізіміне 
енгізілген.

«руХАнИЯТ ОрТАлығының» 
ҚұрылыСымЕн ТАныСТы

ҚАРМАҚШЫлЫҚ
50 ОТБАСЫнЫң БАСПАнАСЫ


